
Къэщкъэтау къы щызэIуах
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Къэбэрдей-Балъкъэрым и цIыхухэу 
пщIэ зыхуэсщIхэ!  

Иужьрей махуэхэм ди нэгу щIокI 
 Къуэ кIыпIэ Гъунэгъум къыщыхъу гу зэ вэ-
гъуэшхуэр, зэпэщIэтыныгъэ  ткIийм мин 
бжыгъэхэкIэ сабийхэр, бзылъ хугъэ хэр, 
жьыкIэфэкIэхэр зэ ры хэкIуадэр.

Апхуэдэ гузэвэгъуэр, дауи, дэтхэнэ зы-
ми дигу щIохьэ. 

Нобэ Палестинэм и цIыхубэм дахуо гу-
за вэ, Газэ Секторым и цIыхубэм я щхьэ 
кърикIуа гузэвэгъуэр зыхыдощIэ. Респуб-
ликэм и мэжджытхэм щызэ хуэсхэр тхьэ 
хуолъэIу щхьэусыгъуэншэу кIуэ да хэм. 
 Зауэр икIэщIыпIэкIэ иухыну догугъэ. 

Ауэ, а щытыкIэр къагъэсэбэпу, сыт 
хуэдэ IэмалкIи Урысейм и лъэр щIэзыу-
дыну хуейхэм куэд къагупсыс, цIы хухэр 
зрауштыну, гъэпцIагъэкIэ зэпащIагъэу-
вэну хуейуэ.  Абы и щыхьэт нахуэщ   Кав-
каз Ищхъэрэм и щIыналъэхэм хуэгъэ-
зауэ хамэ къэралхэм щыщ экстремист 
къарухэм хъыбарегъащIэ IэнатIэхэмкIэ 
 къагъэIухэр. Дэ зэкъым абы дызэрыри-
хьэлIар, икIи дыщыгъуазэщ я Iуэху-
щIэкIэм, ахэр зэрызэщ хьэ -  щы кIыр я   
къарур здаунэтI лъэны къуэрщ. 

ЦIыху къызэрыгуэкIым и гущIэ гъум 
ириджэгуу, щыхьэт нэпцIхэр къа гъэ лъа-
гъуэурэ къызэщIэгъэс такIуэхэм лъэпкъ, 

дин зэпэщIэувэныгъэхэр къагъэхъуну 
иужь итщ, цIы ху хэр Iуэху мы хъу мы-
щIэхэм трагъэгушхуэу.  

Си хэкуэгъухэ! 
Ди къэралым и тхыдэм лъабжьэ хуэ-

хъур Iущыгъэрщ, зэкъуэтыныгъэрщ, зэ-
гу рыIуэныгъэрщ. Ахэр лъапIэныгъэш-
хуэу ди адэжьхэм къытхуагъэнащ дэ 
тхъумэу, къыдэкIуэтей щIэблэм еттын 
папщIэ. 

Псори фыкъыхузоджэ кърахьэжьэ 
Iуэху мыхъумыщIэхэм фыхэмыхьэну, зэ-
рыхьзэрийрэ зэпэщIэувэныгъэрэ ди жы-
лагъуэм къыхэзылъхьэну хуейхэм я 
жыIэм фыщIэмыувэну. 

КъБР-м и Парламентым Щэнхабзэм-
кIэ, граждан жылагъуэм зегъэу жьы-
нымрэ хъыбарегъащIэ политикэмкIэ 
и комитетым иджыблагъэ зэIущIэ 
щригъэкIуэкIащ КъБР-м и Сурэ-
тыщIхэм я зэгухьэныгъэм. Абы и пэ 
къихуэу, депутатхэр щыIащ Налшык 
къалэм Мовсисяным и цIэр зезыхьэ и 
уэрамым скульптурэхэм щелэжьу тет 
лъэщапIэм.  Iуэхур зытеухуауэ щытар 
зэгухьэныгъэр зыхэт гугъуехьхэм 
зыщыгъэгъуэзэнырт.

АБЫ хэтащ КъБР-м и Iэтащхьэмрэ 
Правительствэмрэ я лIыкIуэу КъБР-м и 
Парламентымрэ суд IуэхущIапIэхэмрэ 
щыIэ ДыщэкI Мадинэ, депутатхэр, 
 КъБР-м и СурэтыщIхэм я зэгухьэны-
гъэм и унафэщI Къаныкъуэ Жаннэ, 
 КъБР-м и цIыхубэ сурэтыщI Жылэ Ана-
толэ, сурэтыщI икIи гуащэхэр зыд Акки-
зовэ Имарэ, декоративно-прикладной 
гъуазджэмкIэ IэпщIэлъапщIэ Мэзло 
 Руслан, нэгъуэщIхэри.

КъБР-м и Парламентым Щэнхабзэм-
кIэ, граждан жылагъуэм зегъэу жьы-
нымрэ хъыбарегъащIэ политикэмкIэ и 
комитетым и унафэщI Къумал Заурбэч 
зэIущIэр къыщызэIуихым къыхигъэ-
щащ республикэм и сурэтыщIхэм я 
гъэлъэгъуэныгъэхэр иужьрей зэманым 
нэхъыбэ зэрыхъужар, ар республикэм и 
щэнхабзэм хэлъхьэныгъэ ин зэрыхуэ-
хъур.

- Иджыблагъэ УФ-м Художествэхэм-
кIэ и Академием и лIыкIуэхэр Къэбэр-
дей-Балъкъэрым къеблагъэу, гъэлъэ-
гъуэныгъэ зыбжанэрэ нэгъуэщI Iуэху-
гъуэ дахэ куэдрэ зэрыщрагъэкIуэ кIам 
мыхьэнэшхуэ иIэщ ди щIыналъэм деж-
кIэ. Нобэ ди мурад нэхъыщхьэр КъБР-м 

Адыгэ литературэм и лъа-
бжьэр зыгъэтIылъа уса-
кIуэ, тхакIуэ, егъэджакIуэ, 
 Къэбэрдей-Балъкъэрым 
гъуа  зджэхэмкIэ щIыхь зиIэ 
и лэжьакIуэ (1939 гъэ) Що-
джэнцIыкIу Алий къызэ-
ралъхурэ илъэси 123-рэ 
щрикъум ирихьэ лIэу, жэ п-
уэ гъуэм и 28-м цIы хухэр 
щы зэхуэсат уса кIуэшхуэм и 
цIэр зезыхьэ Къэбэрдей 
къ э рал драмэ театрым и 
пщIантIэм дэт и фэеплъым 
деж.

ПЭКIУМ къыщыпсэлъахэм 
къыхагъэщащ ЩоджэнцIы-
кIу Алий гъащIэ кIыхь къи-
мыгъэщIами, купщIэ иIэу 
зэрыпсэуар, лъэпкъ литера-
турэр зэригъэбеяр, и щIэин-
хэм щIэупщIэшхуэ зэраIэр. 
Къапщтэмэ, адыгэ литера-
турэм и курых хъуа, усэбзэкIэ 
итха «Къамботрэ Лацэрэ» 
ро маныр адыгэ гъащIэм и 
щIэнгъуазэщ. Критикхэм 
къызэралъытэмкIэ, ар лъэп-
къыр зэрыгушхуэ тхыгъэщ. 
Урыс усакIуэхэм я усэ гъэп-

КъБР-м и Iэтащхьэ КIуэ-
кIуэ Казбек ЩIалэгъуалэ  
IуэхухэмкIэ къэрал агент-
ствэм и унафэщIым и 
 къуэдзэ Фаттахов Дамир и 
гъусэу хэтащ Къэщкъэтау 
щIалэгъуалэ центр къы щы-
щызэIуах зэхыхьэм. 

ФИГУ къэдгъэкIыжынщи, 
щIалэгъуалэ политикэм лъэ-
ныкъуэ куэдкIэ зегъэу жьы -
нымкIэ «ЩIалэгъуалэм я 
щIыналъэ» программэхэм я 
урысейпсо зэпеуэм ди рес-
публикэр зэрыхэтам ипкъ ит-
кIэ яухуэн хуей центрищым 
ар и пэщIэдзэщ. Мы илъэ-
сым и кIэ пщIондэ щIалэ-
гъуалэ центрхэр къыщызэ-  
 Iуахынущ Налшыки Нарткъа-
ли.

IуэхущIапIэщIэм ще кIуэ-
кIащ япэ зэхыхьэр - щIа-
лэгъуа лэм я щIыналъэ фо-
рум. КъатитIу зэтет унэр 
Къэщ къэтау жылэм и кум 
хуэзэу яухуащ, абы къызэщIе-
убыдэ метр зэбгъузэнатIэ 
500-м щIигъу. Центрыр къы-
зэгъэпэщащ  Iуэхугъуэ зэ-
хуэмыдэхэр щрагъэкIуэ кIын 
папщIэ зыхуэныкъуэ псом-
кIи.

КIуэкIуэ Казбекрэ Фаттахов 
Дамиррэ районым и щIалэ-
гъуалэм епсэлъащ, ныб-

КъБР-м и  Iэтащхьэ КIуэкIуэ Каз-
бек республикэм и хабзэхъумэ  Iэ-
натIэхэм я унафэщIхэр зыхэт зэIу-
щIэ иригъэкIуэкIащ. Ар теухуауэ 
щытащ Къэбэрдей-Балъкъэр Рес-
публикэм и щIыналъэм хабзэр 
къы зэ пызыуд Iуэхугъуэхэр къы-
щы мыгъэхъуным. 

IЭНАТIЭ щхьэхуэхэм щIыналъэм   
и цIыхухэм я шынагъуэншагъэр 
 къы  зэгъэпэщыным хуэунэтIа лэ-
жьыгъэр ирагъэкIуэкI.  Псом япэ-
рауэ гулъытэ нэхъ хуащI цIыхушхуэ 
щызэхыхьэ щIыпIэхэм, щэнхабзэ, 
егъэджэныгъэ  IуэхущIапIэхэм, 
транс порт зэхыхьэпIэхэм, нэгъуэщI-
хэми.

жьыщIэхэр зыпэрыхьэ сыт 
хуэдэ  Iуэхуми ехъулIэныгъэ-
хэр щаIэну ехъуэхъуащ. Ап-
хуэдэу зэфIэкI лъагэ къэзы-
гъэлъэгъуахэм ЩIалэгъуалэ  

IуэхухэмкIэ къэрал агент-
ствэм и щIыхь тхылъхэр ира-
тащ.

Республикэм и  Iэтащхьэм 
центрыр зыщIа ухуакIуэхэм, 

абы и къызэгъэпэщыным зи 
гуащIэ хэзылъхьа псоми 
фIыщIэ яхуищIащ, къапэ-
щыта къалэныр нэгъэсауэ 
зэрагъэзэщIам папщIэ. 

Албанием и къалащхьэ 
Тиранэ бэнэкIэ хуитымрэ 
алыдж-урым бэнэкIэмкIэ 
дуней псом пашэныгъэр 
къыщыхьыным теухуауэ 
щIалэгъуалэм папщIэ 
иджы  благъэ щекIуэкIа зэ-
хьэзэхуэхэм Урысей Феде-
рацэм и командэ къыхэхам 
хэту щыбэна адыгэ щIа-
лэхэу Шэрий Иналбэчрэ 
 Гъуэныбэ Iэуесрэ Къэбэр-
дей-Балъкъэрым гуфIэ-
гъуэшхуэ къытхуахьащ. 

АЛЫДЖ-УРЫМ бэнэкIэм-
кIэ зэпеуэхэр япэ ирагъэща-
ти, абы къыхэкIыу Шэрий 
Иналбэч и зэIущIэхэр япэ 
иригъэжьащ. ЗэфIэкIыфIрэ 
Iэ загърэ спортым къыщызы-
гъэлъагъуэ ди щIалэм къы-
пэ щIэта и хьэрхуэрэгъухэр 
зэкIэлъыкIуэу тригъэкIуэтурэ 
кIэух зэпеуэм нэсащ. Кило-
грамм 70 зи хьэлъагъхэм я 
деж щыбанэ Иналбэч абы 
щыхуэзащ Японием и бэ-
накIуэ Аояги Есиносуке икIи 
зэIущIэм и бжыгъэр 9:3-уэ 
къыфIихьри, дыщэ меда- 
лыр зыIэригъэхьащ. Инал-
бэч и тренерхэр ХьэщIэма-
хуэ Анзоррэ Урыш Анзор-
рэщ.

Шэрийм и зэIущIэхэр япэ 
зэфIэкIати, зыхэта зэхьэ-
зэхуэр зэриухыу абы и унэ 
къигъэзэжащ. Жэпуэгъуэм 
и 27-м Шэрий Иналбэчрэ 
Урысей Федерацэм и коман-
дэ къыхэхам и тренер нэ-
хъыжь ЗэкIуий Арсенрэ 
 Налшык и кхъухьлъатэ 
 те лъэтыкIыпIэм деж къыщ-
рагъэблэгъэжащ Къэ  бэр-
дей-Балъкъэрым и Прави-
тельствэм и Унафэ щIым и 
япэ къуэдзэ Къуныжь Му-
Iэед, КъБР-м спортымкIэ и 
министр Хьэсанэ Ислъам 
сымэ, республикэм и минис-
терствэхэм, IуэхущIапIэхэм   
я лэжьакIуэхэм, щIыпIэ Пар-
ламентым и депутатхэм, 
спортсменым и Iыхьлы-бла-
гъэхэм, ныбжьэгъухэм, спор-
тым дихьэххэм. 

«Къэбэрдей-Балъкъэрым 

Мы махуэхэм ди республикэм 
лэжьыгъэ IуэхукIэ щыIащ УФ-м Дзю-
домкIэ и федерацэм и президент Со-
ловейчик Сергейрэ «Кавказ Ищхъэрэ 
гъущI гъуэгухэр» зэгухьэныгъэм и 
уна фэщI Задорин Сергейрэ. Абыхэм  
яхуэзащ КъБР-м и Iэтащхьэ КIуэкIуэ 
Казбек. 

ХЬЭЩIЭХЭР хэтащ «Локомотив» физ-
культурэ-спорт зэгухьэныгъэм дзюдом-
кIэ иригъэкIуэкIа IX дунейпсо зэ хьэзэхуэ 
зэIухам. Абы, хабзэ хъуауэ, илъэс къэс 
зэхуешэс Урысей Федерацэм хыхьэ 
щIыналъэхэм, гъунэгъу къэ ралхэм къи-
кI спортсмен миным щIигъу. Мыгъэрей 
зэхьэзэхуэр Налшык дэт «Гладиатор» 
спорт комплексым щекIуэкIащ. 

Ди щIыналъэм и пашэмрэ хьэщIэ 
лъа пIэхэмрэ тепсэлъыхьащ спортым, 
дзюдом ди республикэм зэрызыщи-

Ди республикэм иIэтащхьэ КIуэ  -      
кIуэ Казбек лэжьыгъэ IуэхукIэ иджы-
благъэ хуэзащ ЩIалэгъуалэм я уры-
сейпсо зэгухьэныгъэм и унафэщIым 
и къуэдзэ Фаттахов Дамир. Къулы-
къущIэхэр тепсэлъыхьащ Къэбэр-
дей-Балъкъэрым щIалэгъуалэм я Iуэ-
хур зэрыщыдэкIым. 

КIУЭКIУЭ Казбек зэрыжиIамкIэ, щIа-
лэгъуалэ политикэр къэралым ири-
гъэкIуэкI лэжьыгъэхэм я нэхъыщхьэхэм 
ящыщщ. «Дэ зи щIалэгъуэхэм лъэны-
къуэ куэдкIэ дадолажьэ, Президент Пу-
тин Владимир а унэтIыныгъэмкIэ пщэ-
рылъ къытхуищIа къалэнхэр къы зы-
хуэтыншэу зэрызэфIэтхыным дыхущIэ-
къуу. Апхуэдэу шэщIауэ дадолажьэ 
ЩIалэгъуалэ IуэхухэмкIэ федеральнэ 
агентствэми», - къыхигъэщащ КIуэкIуэ 
Казбек. 

«Къэбэрдей-Балъкъэр Республикэм 
щIалэгъуалэ политикэм зыщегъэу-
жьын» къэрал программэр гъэ зэ щIэ-
ным хухахащ сом мелуан 260-рэ, абы 
щыщу 146-р «ЩIалэгъуалэм я щIына-

лъэ» федеральнэ программэм къы-
пэкIуащ. А мылъкур хуаутIыпщащ Нал-
шык, Къэщкъэтау, Нарткъалэ жы лэхэм 
щIалэгъуалэ центрхэр къы щы зэгъэ-
пэщыным. 2024 гъэм «Урысей щIалэ-
гъуалэ» зэгухьэныгъэм къиу тIыпщыну 
мылъкур хухахынущ иджыри щIа-
лэгъуалэ  центру плIы щIыпIэхэм къы-
щызэIухыным. Ахэр къыщызэрагъэ-
пэщынущ Тырныауз, Май, Шэджэм, Ан-
зорей жылэшхуэхэм. Апхуэдэу  проект 
40-м щIигъуи ирагъэзэщIэнущ. Респуб-
ликэм и Iэтащхьэм ящищIа къалэнхэм 
япкъ иткIэ щIалэгъуалэ центр мыинхэр 
къыщызэрагъэпэщынущ ди щIы на-
лъэм и район псоми. 

Фаттахов Дамир хуабжьу гунэс щы-
хъуащ КъБР-м щызэфIах щIалэгъуалэ 
политикэм къызэщIиубыдэ унэ тIы ны-
гъэ хэр зэрыкуэдыр. Абы къыхигъэщащ 
щIы налъэм ЩIалэгъуалэм я Iуэхухэм-
кIэ и министерствэми жыджэру лэжьы-
гъэ куэдым зэрызрипщытыр, ахэр ехъу-
лIэ ныгъэкIэ зэрызэфIигъэкIыфыр. 
Къы  хэдгъэщынщи, КъБР-м ЩIалэ гъуа-     
лэм я IуэхухэмкIэ и министерствэм 2022 

гъэм къриубыдэу Iуэхугъуэ 50-м щIигъу 
игъэзэщIащ, цIыху мин 65-рэ къызэ-
щIау быдэу. Мы гъэм апхуэдэ Iуэхухэм 
хэтакIэщ цIыху мини 100-м щIигъу. Iэна-
тIэр нэхъыбэу зэлэжь унэтIыныгъэхэм 
хохьэ СВО-м хэтхэм, дзэм къулыкъу 
щызыщIэхэм, абыхэм я унагъуэхэм 
ядэIэпыкъуныр, псапэ щIэныр, щыты-
кIэ гугъум ихуа ныбжьыщIэхэм защIэ-
гъэкъуэныр, щIыуэп сыр хъумэныр, 
туриз мэр, хэрычэт Iуэхур, нэгъуэщI-
хэри.  КъинэмыщIауэ, ди республикэр 
яхэ хуащ ЩIалэгъуалэ хьэ рычэ ты щIэ 
 Iэ натIэм зегъэужьынымкIэ урысейпсо 
программэм, Ныбжьы щIэ хэм ядэ-
лэжьэнымкIэ урысейпсо зэ пеуэм пашэ 
щыхъуахэм, Къуажэдэс щIалэгъуалэм 
я щIыналъэпсо зэхуэсми и грантыр 
къы хуагъэфэщащ. А псори хуэгъэзащ 
щIалэгъуалэм я жы джэрагъыр къэIэты-
ным.

КъБР-м и Iэтащхьэм фIыщIэ ин хуи-
щIащ «Урысейм и щIалэгъуалэ» зэ-
гухьэныгъэм и унафэщI Разуваевэ 
 Ксение, щIыналъэм къызэрыдэлажьэм 
папщIэ. 

и СурэтыщIхэм я зэгухьэныгъэм и 
лэжьыгъэм нэхъ куууэ дыхэплъэнырщ, 
ар зыпэщIэт гугъуехьхэм зыщыдгъэ-
гъуэзэнырщ, - жиIащ Къумалым.

Къаныкъуэ Жаннэ депутатхэм фIыщIэ 
яхуищIащ IуэхущIапIэм я нэIэ зэпы-
мыууэ къызэрытрагъэтым папщIэ. Ар 
теп сэлъыхьащ зэгухьэныгъэм и тхыдэ-
ми абы хэт IэпщIэлъапщIэхэм ирагъэ-
кIуэкI лэжьыгъэми. Мы зэманым Iуэху-
щIапIэм цIыху 87-рэ хэтщ.

Къаныкъуэм къызэрыхигъэщамкIэ, 
зэгухьэныгъэм и гугъуехь нэхъыщхьэр 
зэпхар щIыналъэм сурэтыщIхэм щIэны-
гъэ зэрыщратыр тэмэму зэрымыуб-
зыхуарщ, еджапIэ щхьэхуэхэр, училищэ 
е живописымкIэ факультет зэры щы мы-
Iэрщ. «ЩIалэгъуалэр Москва, Санкт-
Петербург къалэхэм еджакIуэ макIуэри, 
къагъэзэжыркъым. Абы къищы нэ мы-
щIауэ, нэгъуэщI зы гугъуехьщ Гъуаз-
джэмкIэ музеишхуэ дызэримы Iэр. Ди 
республикэм художник цIэ рыIуэхэмкIэ 
бейщ. ИтIани, абыхэм я щIэиныр, я Iэ-
дакъэщIэкIхэр щыдгъэ лъэгъуэн дэнэ 
къэна, щытхъумэн диIэкъым. Зэры-
фщIэщи, сурэтхэм егугъуауэ кIэлъып-
лъын хуейщ, зыри къащымыщIу илъэс 
куэдкIэ щытын папщIэ», - жиIащ Жан-
нэ.

Апхуэдэуи ар щхьэхуэу тепсэлъыхьащ 
я Iуэхутхьэбзэхэр къызэрызэрагъэ пэ-
щын мылъку и лъэныкъуэкIи IуэхущIа-
пIэр гугъуехь зэрыхэтым, лъэщапIэхэм 
щIат коммунальнэ IуэхутхьэбзэхэмкIэ 
хуэгъэкIуатэ зэрыщымыIэм, нэгъуэщI-
хэми.

- Сыт хуэдэ къалэ къащти, абы и щы-
IэкIэ-псэукIэр зыхуэдэр къозыгъащIэр 
музейхэращ, абыхэм щIэлъ фIыгъуэрщ, 
- жиIащ Жылэ Анатолэ. - Псалъэм пап-

щIэ, къызыщывгъэхъут Санкт-Петер-
бург къалэм Эрмитажыр, Урыс музейр 
имыIэу. Хьэмэ Москва Третьяковымрэ 
Пушкинымрэ я музейхэр дэмытамэ-щэ? 
НэгъуэщIынут абыхэм я теплъэри я 
мыхьэнэри. ЖысIэну сызыхуейращи, 
гъуазджэм и музей димыIэмэ, ди япэ 
ита сурэтыщI Iэзэхэм я лэжьыгъэфIхэр 
тфIэкIуэдынущ, ди щэнхабзэр щIэблэм 
яхуэтхъумэфынукъым. Къэбгъэлъа-
гъуэмэ, ди гъунэгъу республикэхэм ап-
хуэдэ IуэхущIапIэхэр яIэщ куэд щIауэ.

Къумал Заурбэч къыхигъэщащ 
 КъБР-м щэнхабзэмкIэ и министрым 
иджыблагъэ гъэлъэгъуэныгъэ къыщы-
зэIуихым зэрыжиIар зи гугъу ящI му-
зейм хуэдэ Налшык щыухуэным и Iуэхум 
мы зэманым зэрегупсысыр, ауэ пIа-
лъэхэр жыпIэну зэкIэ зэрыпасэр. 

КПРФ-м и Къэбэрдей-Балъкъэр щIы-
налъэ комитетым и япэ секретарь 
 Пащты Борис къэпсэлъахэм арэзы ядэ-
хъуащ лъахэм и «напэр» ар и щэнха-
бзэмрэ гъуазджэмрэ арауэ зэрыщы-
тымкIэ.  Абы жиIащ  зэфIэкI зыбгъэдэлъ 
щIа лэгъуалэм псом япэу зэрадэлэжьа-
пхъэр, сурэтыщIхэм я лэжьыгъэр пхы -
зыгъэкI цIыхухэм дызэрыхуэныкъуэр.

- Къэбэрдей-Балъкъэрым иIэщ сурэ-
тыщI Iэзэхэр, я цIэхэр нэгъуэщI щIы-
пIэхэми щыIуауэ. Сэ сызэреплъымкIэ, 
художникхэр я лэжьыгъэм къыпэрыкIыу, 
мы зи гугъу тщIы гугъуехьхэм хуэдэхэм  
(коммунальнэ ахъшэхэр зэхэгъэкIыныр, 
зэгухьэныгъэм лъэпощхьэпо хуэхъухэм 
егупсысыныр, н.) я зэман трагъэкIуэдэн  
хуейкъым. Мыпхуэдэ Iуэхухэм я хэ-
кIыпIэхэм дэ зэгъусэу дегупсысыпхъэщ, 
КъБР-м ЩэнхабзэмкIэ и министествэр 
тщIыгъуу, - къыхигъэщащ ДыщэкI Ма-
динэ. 

ЗэIущIэм и кIэм Комитетым игъэбел-
джылащ КъБР-м и СурэтыщIхэм я зэ-
гухьэныгъэм къигъэлъэгъуа гугъуехь-
хэр къэлъытауэ, абыхэм зэрелэжьыну 
щIыкIэр.

БАГЪЭТЫР Луизэ. 

бэнэкIэ хуитым, алыдж- 
урым бэнэкIэм щыхуагъасэ 
еджа пIэ лъэщхэр диIэщ. Абы 
и щыхьэтщ Шэрий Иналбэч 
дуней псом пашэныгъэр 
къыщыхьыным теухуауэ зы-
хэта зэхьэзэхуэм дыщэ ме-
даль иджы къызэрыщихьар.

Сыхуейщ нобэ гуапэу за-
хуэзгъэзэну, фIыщIэ яхуэс-
щIыну, мыпхуэдэ лъагапIэм 
щIалэр нэзышэса спорт шко-
лым, Иналбэч и тренерхэм, 
езы щIалэм. Ар ныбжьы-
щIэщ, илъэс 22-рэ хъууэ ара-
щи, ди фIэщ мэхъу иджыри 
лъагапIэщIэхэр къы зэры-
пэплъэр. Шэч къытезмыхьэу 
сыхуохъуахъуэ мы щIалэ зэ-
чиифIэм, спортым зи псэр 
етам, дуней псом, Олимп 
джэгухэм я чемпион хъуауэ 
тлъагъуну», - щыжиIащ къы-
зэхуэсахэм я пащхьэм Къу-
ныжь МуIэед. 

Шэрий Иналбэчи псалъэ 
гуапэхэмкIэ захуигъэзащ 
къе зыгъэблэгъэжахэм икIи 
фIыщIэ яхуищIащ, апхуэдэуи 
къигъэгугъащ балигъхэм я 
зэхьэзэхуэхэм зэрыхыхьэу, 

республикэми къэралми я 
щIыхьыр лъагэу зэриIэтыным 
зэрыхущIэкъунур. 

Налшык и кхъухьлъатэ те-
лъэтыкIыпIэм деж къы щы-
зэхуэсахэр иужькIэ Тэрч щIы-
налъэм ирагъэблэгъащ Шэ-
рий лъэпкъым къабгъэ дэ-
кIыу, Иналбэч къахуихьа 
гу  фIэ гъуэм иращIэкI зэхы-
хьэм ахэр хагъэтыну. 

Тэрч лIыхъужьым къы щы-
пэплъэрт Къэбэрдей-Балъ-
къэрым и Правительствэм и 
УнафэщIым и къуэдзэ Хъу-
бий Марат, Олимп джэгухэм 
я чемпион Хъущт Аслъэнбэч, 
КъБР-м спортымкIэ и мини-
стрым и япэ къуэдзэ Хэжь 
 Заур сымэ, щIыпIэ админи-
страцэм и лэжьакIуэхэр, хьэ-
рычэтыщIэхэр, и къуажэ-
гъухэр. 

КъБР-м и Правительствэм 
къыбгъэдэкIыу Хъубий Марат 
щIыхь тхылъ Шэрий Иналбэч 
иритащ икIи гуапэу ехъуэ-
хъуащ. ЩIыпIэ администра-
цэмрэ хьэрычэтыщIэхэмрэ 
щIалэр ахъшэ саугъэтхэмкIэ 
ягъэпажащ.

ЕтIуанэ гуфIэгъуэр Къэбэр-
дей-Балъкъэрми Тэрч куей-
ми къахуихьащ жэпуэгъуэм  
и 28-м дунейпсо утыкум къи-
хьа Гъуэныбэ Iэуес. Къы-
хэдгъэ щынщи, адыгэ щIа-
лэщIэм Урысей Федерацэм  
и командэ къыхам и капи -          
та-ну и ныбжьэгъухэр зэпе-
уэм ишат. Апхуэдэ пщIэ 
 Гъуэ ныбэм щIи  гъуэтам 
щхьэу сыгъуэ хуэхъуащ мазэ 
ипэкIэ Сербием и къалащхьэ 
Белград ще кIуэкIа, бали-
гъхэм я дунейпсо чемпиона-
тым домбеякъ медаль 
къызэрыщихьар. Абы щы-
гъуэ ди командэм щыщу ди 
щIалэм фIэкIа зыми зы ме-
дали къыхуэхьауэ щыта-
къым. 

МыдэкIэ зэIущIэхэмкIэ 
къэд  гъэзэжынщи, кIэух зэ-
хьэзэхуэм и 8-нэ (1/8) Iы хьэм 
Гъуэныбэм къыпэщIэтащ  
Польшэм и бэнакIуэ Гардзио-
лэ Адам икIи 9:0-у ари 
къыфIихьащ. АдэкIэ фина-
лым и Iыхьэ плIанэм абы 
къы щыпэплъащ хорват бэ-
накIуэ Кодрик Карлэ, ауэ ари 
бжыгъэр 10:1-уэ хигъэщIащ. 
КIэух зэпеуэм хэтын папщIэ 
адыгэ щIалэм къеныкъуэ-
къун мурадхэр иIащ Укра-
инэм и спортсмен Абдиев 
Рус лан, ауэ абы и Iуэхуми 
зыри къикIакъым - Гъуэны-
бэм, зэрыжаIэу, пхъэбгъу 
лъэгум  хиу пIэщIащ бжыгъэр 
11:0 -у.

КIэух зэпеуэм Iэуес къы-
щыпэплъащ Тыркум щыщ 
бэнакIуэ Бербер Альперен. 
Мыбдежым зэIущIэр нэхъ 
гуа щIэу щекIуэкIащ. Ар икIи 
гурыIуэгъуэщ - ахэр дыщэ 
медалым щIэбэнырт. Ди 
 гуапэ зэрыхъущи, Гъуэныбэм 
ар зыIэщIигъэкIакъым икIи 
тырку щIалэм 4:0-у текIуащ. 
Аращи, дыщэ медалыр и 
Iэрылъхьэу икIи ар абы 
зэрыхуэфащэм зыми шэч 
къытримыгъэхьэжу Тэрч щIа-
лэщIэм и Хэкум къегъэзэж! 
Къеблэгъэж, адыгэлI, жы-
доIэ!

ХЬЭЩЫКЪУЕЙ Олег. 

сыкIэм яжь къыщIихуами, 
лъэпкъ усэ гъэпсыкIэр ихъу-
мэн, абы зригъэужьын ху-
зэфIэкIащ. Курыт еджапIэм 
адыгэбзэр щезыгъэдж Що-
джэнцIыкIум хьэрыпыбзэр, 

тыркубзэр, франджыбзэр, 
эсперантэр ищIэрт. 

ЩоджэнцIыкIу Алий ядэ Iэ-
пыкъуурэ, зэфIэкI зиIэ 
тхакIуэ куэд адыгэ литера-
турэм къы хыхьащ, КIыщо-
къуэ Алим, ЩоджэнцIыкIу 
Iэдэм, КIуащ БетIал жыпIэ-
ми. УсакIуэм ады гэбзэкIэ зэ-
ридзэкIащ Пуш кин Алексан-
др, Лермонтов Михаил, Горь-
кий Максим сымэ я тхыгъэ-
хэр. 

ЩоджэнцIыкIум и цIэр 
зэрехьэ республикэм и уэра-
мхэм ящыщ зым, Къэбэрдей 
къэрал драмэ театрым. Абы 
и цIэр фIащащ Бобруйск 
къа лэм и библиотекэм.

ЩоджэнцIыкIу Алий и фэ-
еп  лъым удз гъэгъахэр тралъ-
хьащ. Налшык къалэм и ку-
рыт еджапIэхэм я еджа кIуэ-
хэр абы и усэхэм къеджащ. 

ТЕКIУЖЬ Заретэ.
Сурэтыр 

Къарей Элинэ трихащ.

Шынагъуэншагъэр 
къызэрагъэпэщ Республикэм 

зыщрагъэужь
ужьым. Къыхэдгъэщынщи,  «Локомо-
тив» спорт клубым и къудамэу щы Къэ-
бэрдей-Балъкъэрым щолажьэ. Ахэр 
щыIэщ Налшык, Бахъсэн, Шэджэм 
 къалэхэм. Дзюдом дихьэх щIалэгъуа-
лэмрэ абыхэм я гъэсакIуэхэмрэ жы джэ-
ру хэтщ зэхьэ зэхуэ зэмылIэужьыгъуэхэм 
икIи ехъулIэ ны гъэфIхэр зыIэрагъэхьэ.    

Республикэм и унафэщIым фIыщIэ 
яхуи щIащ ДзюдомкIэ федерацэм и па-
шэхэм, ди щIыналъэм и ныбжьыщIэхэр 
а спорт лIэужьыгъуэм зэрыдрагъэ хьэ-
хым папщIэ. 

ЩIалэгъуалэр ягъэнэхъапэ

Лъэпкъ щIыхьыр лъагэу зыIэта
Шэрий Иналбэчрэ Гъуэныбэ Iэуесрэ

СурэтыщIхэр зыхэт гугъуехьхэр

Зэрыгушхуэ усакIуэр ягу къагъэкIыж
Къэбэрдей-Балъкъэр 

Республикэм и кхъухьлъа-
тэ къэтIысыпIэр зэры ла-
жьэ хабзэм тету мэлажьэ, 
рейсхэм, цIыхухэм, авиа-
компаниехэм я шына-
гъуэн шагъэр къызэрагъэ-
пэщу. 

ИДЖЫПСТУ ди аэропор-
тым зы рейс закъуэ те-
лъэтыкIыу аращ, Москва 
кIуэуэ. Къалащхьэм и Ше-
реметьевэ аэропортым сы-
хьэти 10-рэ дакъикъэ 20-м 
къытолъэ тыкI ри, Налшык 
13.45-м къыщотIыс. 

Хамэ къэралхэм лъатэ 
щыIэкъым, щIэх къызэIуа-
хынуи я мурадкъым. 

Зэраубзыхуауэ 
толъэтыкI

Хъыбар гуапэ

КъБР-м и Iэтащхьэ КIуэ кIуэ Казбек республикэм щыпсэухэм зэрызахуигъэзар



Дунейм
щыхъыбархэр



НапэкIуэцIыр  зыгъэхьэзырар  ЧЭРИМ  Марианнэщ.

Фи лъэIукIэ

ЩэкIуэгъуэм  и  нэмэз
   щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ.

ЛIы Iущым и жэуапыр

Махуэхэр

бэрэжьей
махуэку
мэрем
щэбэт
тхьэмахуэ
блыщхьэ
гъубж
бэрэжьей
махуэку 
мэрем
щэбэт
тхьэмахуэ
блыщхьэ
гъубж
бэрэжьей
махуэку 
мэрем
щэбэт
тхьэмахуэ
блыщхьэ
гъубж
бэрэжьей
махуэку 
мэрем
щэбэт
тхьэмахуэ
блыщхьэ
гъубж
бэрэжьей
махуэку

18:41 
18:39 
18:38 
18:37 
18:35 
18:34 
18:33 
18:32 
18:31 
18:30 
18:28 
18:27 
18:26 
18:25 
18:24 
18:23 
18:23 
18:22 
18:21 
18:20 
18:19 
18:19 
18:18 
18:17 
18:17 
18:16 
18:16 
18:15 
18:15 
18:14

Пщэд-
джы жьыр

Дыгъэр
къыщы-
щIэкIыр

06:40 
06:42 
06:43 
06:44 
06:45 
06:47 
06:48 
06:49 
06:51 
06:52 
06:53 
06:55 
06:56 
06:57 
06:58 
07:00 
07:01 
07:02 
07:03 
07:05 
07:06 
07:07 
07:08 
07:10 
07:11 
07:12 
07:13 
07:14 
07:16 
07:17

Шэджа-
гъуэр

12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:01 
12:01 
12:01 
12:01 
12:01 
12:02 
12:02 
12:02 
12:02 
12:03 
12:03 
12:03 
12:04 
12:04 
12:04

Ичын-
дыр

14:43 
14:43 
14:42 
14:41 
14:40 
14:39 
14:38 
14:37 
14:36 
14:35 
14:34 
14:33 
14:32 
14:32 
14:31 
14:30 
14:29 
14:29 
14:28 
14:27 
14:27 
14:26 
14:26 
14:25 
14:25 
14:24 
14:24 
14:23 
14:23 
14:23

Ахъшэ-
мыр

17:01 
16:59 
16:58 
16:57 
16:55 
16:54 
16:53 
16:52 
16:51 
16:50 
16:48 
16:47 
16:46 
16:45 
16:44 
16:43 
16:43 
16:42 
16:41 
16:40 
16:39 
16:39 
16:38 
16:37 
16:37 
16:36 
16:36 
16:35 
16:35 
16:34

Жасыр

1,
2,
3,
4,
5,
6,
7,
8, 
9,
10,
11,
12,
13,
14,
15,
16,
17,
18,
19,
20,
21,
22,
23,
24,
25,
26,
27,
28,
29,
30,

05:10 
05:12 
05:13 
05:14 
05:15 
05:17 
05:18 
05:19 
05:21 
05:22 
05:23 
05:25 
05:26 
05:27 
05:28 
05:30 
05:31 
05:32 
05:33 
05:35 
05:36 
05:37 
05:38 
05:40 
05:41 
05:42 
05:43 
05:44 
05:46 
05:47

Жэпуэгъуэм и пэм щIэ-
рыщIэу къэхъеижащ 
илъэс бжыгъэ хъуауэ 
екIуэкI израиль-палестинэ 
зэпэщIэтыныгъэр. УФ-м и 
Президент Путин Влади-
мир сыт хуэдэ зэхуэсми 
къэралым и еплъыкIэр 
утыку къыщрехьэ. 

КЪАУГЪЭ къэхъеи-
жам теухуауэ Путин Вла-
димир нэхъ убгъуауэ къы-
щыпсэлъащ «Урысейм и 
гъэсыныпхъэхэм я тхьэма-
хуэ» зэхуэсышхуэм. «Пале-
стинэ Iуэхур дэтхэнэ мус-
лъымэнми и гум узу илъщ, 
кIэ зимыIэ залымыгъэ 
егъэлеям и щапхъэу. Гъа-
щIэр апхуэдэу къокIуэкI, 
мыбы щыщIидзар нобэ-
къым. Илъэс пщIы бжы-
гъэ хъуауэ нэгум щIокI 
гъу нэ зимыIэ гущIэгъун-
шагъэр. Сыт ар апхуэдэу 
щIэхъуар? ЩIэхъуар Из-
раиль къэрал доухуэ щы-
жаIам щыгъуэ, занщIэу 
 Палестинэ къэралри яухуэ-
ну ягъэIуа щхьэкIэ, ар 
нобэр къыздэсым зэрамы-
гъэзэщIарщ». 

Дунейпсо цIыхубэм я нэгу 
щIокI нобэ Израилым зэри-
хьэ лейр. Урысейр  ООН-м 
ШынагъуэншагъэмкIэ и со-
ветыр зэхуашэсыну лъэIуа-
ти, къабыл ящIакъым. Жэ-
пуэгъуэм и 17-м Израи лыр 
аргуэру лагъымкIэ сыма-
джэщым еуэри, хьэдэ бжы-
гъэншэхэр щIалъхьэжащ, 
ныкъуэдыкъуэхэр, сабий 
ибэхэр, ящIэр зымыщIэж 
цIыху щхьэрыуахэм я бжы-
гъэм хэхъуащ. Палестинэм 

щIэрыщIэу иIэпхъукIахэм я 
бжыгъэр цIыху мелуаным 
щIегъу.

Китай къэралым щыIэу 
къыщыщыпсалъэм, Пути-
ным аргуэру къытригъэ-
защ мы Iуэхум. 

- Политикэ гугъуехьыр 
цIыхухэм ауэ сытми зыгуэр 
яIурыбдзэкIэ зэфIэха хъу-
нукъым, - жиIащ Прези-
дентым. - И щхьэ хуитыж 
Палестинэ къэрал яухуап-
хъэщ, КъуэкIыпIэ Иеруса-
лимыр и къалащхьэу. Ар 
Урысейм 1948 гъэ лъандэрэ 
жеIэ. Иджыпсту екIуэкIыр 
гузэвэгъуэшхуэщ. Дэ къыд-
гурыIуоуэ лъэныкъуитI-
ри къызэрызэщIэплъар. 
Ауэ сыт хуэдиз гуащIагъ а 
зэпэщIэтыныгъэм имыIэ-
ми, сабийхэр, цIыхубз-
хэр, зи ныбжь хэкIуэтахэр 
зэрыхъукIэ пэIэщIэ щIын 
хуейщ лей къащытехьэ 
щIыпIэхэм. 

Израилым зэрихьэ лейр 
залымыгъэу къызэрилъы-
тэр къэзыгъэнэIуа зэгу хьэ-
ныгъэхэм яхэтщ КъБР-м и 
Муслъымэнхэм я IуэхущIа-
пIэри, Кавказ Ищхъэрэм 
ис муслъымэнхэм я зэзы-
гъэуIу советри. 

«Дэ, Кавказ Ищхъэрэм 
и муфтийхэм, ООН-р къы-
худоджэ Палестинэм и 
цIыхухэм лъэпкъгъэкIуэд 
иращIылIэныр къагъэувы-
Iэну. ООН-м къабыл ищIа-
уэ щыта, «Палестинэм и 
Iуэху гъэзэкIуэжынымкIэ» 
ре золюцэм къыщащта уна-
фэм ипкъ иткIэ, Палес-
тинэ къэралыгъуэ яухуэныр 
тфIэигъуэщ», - дыкъыщо-
джэ зэгухьэныгъэм цIыху-
бэм зэрызахуигъэза пса-
лъэм. Алыхьталэм до-
лъэIу Палестинэ цIыхубэм 
я дунейр икIэщIыпIэкIэ ма-
мырыгъэм хуишэну, дэри и 
гущIэгъум дыхимыныну.

Налшык дэт Мэжджытышхуэм и 
Iимам Емкъуж Анзор «Палестинэм 
и лъапIагъыр» зыфIища хъутIбэм 
щытепсэлъыхьащ а щIыналъэм еп-
ха тхыдэмрэ абы и мыхьэнэмрэ. 

«ГЪУЭГУ фытемыхьэ, мэжджыт 
лъапIищым фыкIуэн щхьэусыгъуэ-
кIэ фIэкIа», - жиIауэ щытащ ЛIыкIуэ 
 лъапIэу щэлатрэ сэламрэ зэхам. 
Абы зи гугъу ищIар, япэрауэ, Мэккэ 
дэтырт, етIуанэу - Мадинэ къалэм 
щыIэ, Бегъымбар лъапIэм и мэж-
джытырт, ещанэуи - Иерусалим е Iэл-
Къудс дэт Iэл-Iакъсэрт. Палестинэм 
и щIыналъэ лъапIэм бегъымбаррэ 
цIыху къабзэу куэд щыпсэуащ икIи 
щыщIалъхьэжащ. Щымыпсэуахэр 
ирикIуащ, лъэужь махуэхэр къыща-
нащ. Тхыдэм къыхэна Iуэхугъуэ куэд 
мыбдежым щекIуэкIащ. Къемэт Ма-
хуэр къэсын ипэкIэ къэхъуну гуэрхэри 
щекIуэкIынур абдежырщ. Ар КъурIэн 
лъапIэми, фIыуэ тлъагъу ди Бегъым-
бар лъапIэу щэлатрэ сэламрэ зэхам 
и хьэдисхэми къыхощ. ЩIэныгъэлI 
куэдым зэрыжаIэмкIэ, мы щIына-
лъэм Алыхьталэм и пащхьэ апхуэдэ 
мыхьэнэшхуэ щIиIэм и щхьэусы гъуэр 
аращ. Ар зэрылъапIэр ящIэу, бегъым-
бархэм, цIыхушхуэхэм езы хэм я хэку-
хэр ябгынэурэ, Палестинэм Iэпхъуэу 
щытащ, абдежым тхьэ щелъэIуну, а 
щIыпIэ лъапIэм дунейм щехыжыну 
щIэхъуэпсу. 

Нобэрей хъутIбэм зи гъащIэр Па-
лестинэм епха, Алыхьталэм и пщылI 
лъагэхэм датепсэлъыхьынщ, абыхэм 
ислъам тхыдэм щаIэ мыхьэнэр                       
дигу къэдгъэкIыжу, щапхъэ зы хуэт-
щIын папщIэ. 

Бегъымбарышхуэ Ибрэхьим - Хъа -
лил («Алыхьым и  ныбжьэгъу») цIэр 
езы Алыхьым къритауэ  КъурIэнми 
къыщокIуэ. «Ибрэхьимыр  ныбжьэгъу 
ищIащ». Абы и цIэм 49-рэ ущы-
хуозэ КъурIэным. Уеблэмэ ислъа-
мым Алыхьталэр «Ибрэхьим и дин-
кIэ» йоджэ. Гугъуехь куэд хэтащ 
абы и гъащIэм, Алыхьым нэхъ гъу-
нэгъу хуэзыщIа бэлыхь Iэджи ишэ-
чащ. Ибрэхьим и лъагагъым и фIы-
гъэкIэ абы и щIэблэм бегъымбар 
куэд къыхэкIащ, абы и къуэ Исмэхьил 
къытехъукIа, иужьрей бегъымба-
ру къигъэкIуа ди ЛIыкIуэ Мухьэмэ-
ду щэлатрэ сэламрэ зэхари яхэту. 
Ибрэхьим илъэс куэд  Палестинэм 
щрихьэкIащ, и кхъащхьэр Iэл-Хъалил 
е Хьэброн жы хуаIэ щIыпIэм щыIэщ. 
Алыхьыр арэзы зыхуэхъун и щхьэ-
гъусэ Сарэрэ и къуэ икIи  бегъымбар 
Исхьэкърэ я гъу сэу а къалэм зэрыдэ-
сар хьэкъщ. «Ибрэхьим и мэжджыт» 
жыхуаIэу зэщхьэгъусэхэм я кхъэлэ-
гъунэхэр здэщыIэр а щIыпIэрщ. 

Ибрэхьим и къуэ Исхьэкъи и адэм 
ещхьу бегъымбару щытащ, цIыхухэм 
Алыхьыр зэрызакъуэр яхипщэу. 
Къур Iэн лъапIэр Исхьэкъ «Алыхьта-
лэм и тыгъэкIэ» йоджэ. Исхьэкъи 
абы и щхьэгъусэми я кхъэлэгъунэхэр 
«Ибрэхьим и мэжджытым» щIэтщ. 

Екъуб бегъымбарыр Исхьэкъ и 
 къуэщ. КъурIэн лъапIэм абы и цIэр 16-
рэ къыщыхощ. Палестинэм дунейм 
къыщытехьэри, и  гъащIэм и нэхъыбэр 
абы щрихьэкIащ. Иужь рей илъэсхэм 
езымрэ и унагъуэмрэ Мысырым Iэп-
хъуэжат, бегъымбару щыта и  къуэ 
Исуф иригъэблагъэри, щылIэжа-
ри аращ. Ауэ и хьэдэр Палестинэм 
яхьыжри, абы щыщIалъхьэжауэ щы-
тащ езым и гукъыдэжкIэ. Екъубрэ 
абы и щхьэгъусэ Лиерэ я мащэхэри 
«Ибрэхьим и мэжджытым» хеубыдэ, 
арщхьэкIэ иужьрей зэманым екIуэкI 
политикэ щытыкIэм ипкъ иткIэ, му-
слъымэнхэр абыхэм ябгъэдыхьэфыр-
къым. «Израиль» зыфIащауэ щытар 

 Екъубщ, муслъымэнхэм ИсрэIил жы-
доIэ.

Исуф бегъымбарыр Екъуб и къуэ-
хэм язщ. Дэ дощIэж абы и къуэ-
шипщIым къращIауэ щытахэр. Губ-
гъуэм здашэщ, я адэм дыгъужьым 
ишхауэ жраIэри, псыкъуийм ира дзауэ 
щытащ. Псори зэхэту Екъуб  къуэ 12 
иIащ, ауэ бегъымбару яхэтар Исуф 
и закъуэщ. Исуф и гъащIэр нэгъэ-
сауэ къыщокIуэ КъурIэн лъапIэм хэт 
«Исуф» сурэм. Ари дин хабзэкIэ и 
адэшхуэ Ибрэхьим пэгъунэгъуу, Iэл-
Хъалил щIыпIэм щыщIалъхьэжащ 
«Исуф и сэрейкIэ» зэджэ пасэрей 
унэшхуэм. Зрадзауэ щыта псыкъуийр 
Галилеем хохьэ. 

ЛутI бегъымбарыр Ибрэхьим-бе-
гъымбарым и къуэшым и  къуэщ. Ар 
Ибрэхьим и гъусэу Палести нэм Iэп-
хъуауэ щытащ. Алыхьталэм абы 
унафэ хуищIат наIуэу икIагъэ зыщIэ 
цIыхухэр гъуэгу захуэм тришэжыну. 
ЛутI зэрылъэкIкIэ ахэр фIым къыху-
риджащ. Гугъэ къыщыхуэмынэжым, 
абы Алыхьталэм мыпхуэдэ лъэIукIэ 
зыхуигъэзащ. «Ди Тхьэ, сэрэ си уна-
гъуэмрэ мыбыхэм ящIэм дыкъе-
гъэл». Арати, Алыхьталэм абы унафэ 
къыхуригъэхащ а щIыпIэр ибгынэ-
ну, Тхьэр зи фIэщ мыхъуа, и лIым и 
 гъусэу Iэпхъуэн зымыда и щхьэгъу-
сэм нэмыщI. ЛутI а щIыпIэр зэри-
бгынэу, а цIыхухэм гузэвэгъуэ къа-
тепсыхащ. А цIыху икIэхэр здэщыIар 
Хы ЛIа жыхуа Iэм иубыд щIыпIэрауэ 
къалъытэ, Израилымрэ Иорданием-
рэ я  зэхуакум дэту. Алыхьталэм и 
унафэкIэ мелыIычхэм щIыри абы 
тесхэри лъагэу уафэм дриIэтейри 
тридзэжауэ жаIэж. Абы къыхэкIыу, 
Хы ЛIам иубыд щIыпIэр ЩIы хъу рейм 
и нэхъыкIэу къалъытэ. А щIыпIэм 
Алыхьталэм и губжьыр зэрыте хуам 
щхьэкIэ, уи нэгу зебгъэужьыну е 
зыщыбгъэпсэхуну укIуэным утрагъэ-
гушхуэркъым ислъам щIэныгъэлIхэм. 

Мусэ бегъымбарри Ибрэхьим и 
лъэпкъым щыщт. КъурIэным абы и 
цIэр 136-рэ къыщраIуэ. Сэлам зэ-
ха Мусэ зэрыцIыкIурэ Алыхьым и нэ-
фIыр къыщыхуат. Щысабийм лIэ-
ны гъэм къыIэщIихри, фирхьэуным и 
щхьэ гъусэм ипIауэ щытащ ар, Муза-
хьим ипхъу Iэсият. Абы и пщIэм къи-
хьащ Алыхьталэм зыри ямызэхуакуу 
епсэлъэну. Абы щхьэкIэ «Кэлимулла-
хь» цIэр къыфIащащ. Псэуху бэлыхь 
куэд игъэващ Мусэ, ауэ и бегъымбар 
къалэным емыбакъуэу, игъэпэжащ. 
Алыхьталэм абы къыхуригъэхащ 
Тэурэт тхылъ лъапIэр, цIыхухэр диным 

къыхуриджэн папщIэ. Мусэ и хьэдэр 
Иерихоным милийкIэ пэIэщIэу, «Мусэ 
и щIыпIэм» деж щIэлъщ, Иерусали-
мым миль 12-кIэ пэжыжьэрэ журт 
 къумым иту. 

Инус бегъымбарри Екъуб и щIэб-
лэм щыщщ. КъурIэн лъапIэм абы 
«Бдзэжьейм и гъусэ» къыщыфIа-
щащ, «Сахьибул Хьут», мыхьэнэкIэ: 
джейм е бдзэжьейм и гъусэ. 
Джейм иригъэхыу, абы и ныбэм зэ-
манышхуэ зэрыщрихьэкIам па-
пщIэщ ар къыщIыфIащар. КъурIэн 
лъапIэм къыщокIуэ Инус-бегъым-
барыр бдзэ жьейм и ныбэм зэрисым 
хуэдэу, Алыхьталэм елъэIуауэ зэры-
щытар. «Ла иллахьэ илла Iэнтэ, суб-
хьанэкэ, инни кунту  миназзалимин». 
«Уэ фIэкIа Тхьэ щыIэкъым, Уэ  псоми 
УахэIэтыкIащ, пэжращи, сэ лей зезы-
хьахэм сащыщу сыкъыщIэкIащ». 
Апхуэдэу нэгум къыпхущIэмыгъэхьэ 
щыты кIэм зэритым хуэдэу, Инус и 
фIэщ хъуныгъэр къэтIэсхъакъым, 
Алы хьым и гущIэгъум щыгугъыни 
щигъэтакъым. Арати, и лъэIур Тхьэм 
зэхихри, Инус (Зуннун цIэмкIи йоджэ) 
джейм къызыжьэдидзыжащ. Абы 
и кхъащхьэр Iэл-Хъалил милищкIэ 
пэIэщIэщ. 

Даут бегъымбарри Палестинэм 
иса бегъымбар махуэщ, Тхьэм 
и лIыкIуэщ, зауэлI щыпкъэщ. И 
лъэпкъым илъэс 40-кIэ и лIыкIуэу щы-
тащ Даут: илъэси 7-кIэ Iэл- Хъалил, 
илъэс 33-кIэ - Иерусалим тепщэ-
гъуэр щиIыгъащ.         Макъ дахэкIэ 
Тхьэр къыхуэупсат Даут, игъа щIэм 
зы цIыхум апхуэдэ имыIауэ. Забур, 
урысыбзэкIэ - Псалтырь - тхылъ лъа-
пIэр къыхуригъэ хат. Даут абы къы-
щеджэкIэ, псэущхьэхэми, бзухэми, 
бгыхэми Тхьэр ягъэлъэпIэн щIадзэрт. 
Абы и кхъэлъахэр Иерусалим къа-
лэжьым пэмыжыжьэу, Синай бгым 
тету хуагъэфащэ. 

Даут и къуэ Сулеймэн бегъым-
барми Алыхьталэм Iэзагъ куэд къри-
тат, псалъэм папщIэ, псэущхьэхэмрэ 
жинхэмрэ я бзэр къыгурыIуэрт. 
Абы унафэрэ лъэкIыныгъэу бгъэдэ-                   
лъам хуэдиз зыми иIакъым. Сулеймэн 
захуагъэм тету Палестинэм и теты-
гъуэр зэрихьащ. Абы и унафэкIэщ 
жинхэм Iэл-Iакъсэ мэжджытыр зэрау-
хуар. Сулеймэн и зэманым дращIея 
блын зыбжанэрэ пкъоуитIрэ иджыр-
хэми Iэл-Iакъсэм хэтщ. Ахэр а мэж-
джытым и щIыунэм щыболъагъу. Су-
леймэн и лIэгъуэр къэса нэужь, ба-
шым зытригъащIэри, тхьэ елъэIуну 
увати, апхуэдэрыххэу и псэр хэкIащ. 
Ауэ Алыхьым и унафэкIэ, джэла-
къым. Жэщ-махуэ зыбжанэкIэ зэфIэ-
тащ, псоми псэу къафIэщу. Жинхэми 
абы къыхэкIыу я лэжьыгъэр зэпагъэ-
уа къым, хьэпIацIэм баш лъабжьэр 
щIишхыкIыу, пащтыхьыр зэрылIар 
къагурыIуэху. Сулеймэни Iэл-Iакъ сэм 
и пщIантIэм щыщIалъхьащ. 

Хьисэ бегъымбарыр Даут и лIа-
къуэм щыщт. Абы и закъуэщ цIы-
хухъу хэмыту дунейм къытехьар. Абы-             
кIэ Алыхьталэм цIыхухэм яригъэлъэ-
гъуащ Езыр дунейм щызекIуэ къа-
рухэм я унафэм зэрыщIэмытыр. 
Хьисэ Алыхьталэм и нэфIым щIэт 
зэпыту къекIуэкIащ, гущэм хэлъу 
цIыхухэм зэрепсэлъам деж ще-
гъэжьауэ, и дуней гъащIэр иухыу, 
псэууэ уафэм драIэтеижыху. А псо-
ри къыщIэхъуар Алыхьталэм и  къарур 
наIуэ къэхъун, Хьисэ лъапIэр яукIы-
ну зи гугъахэм я гурыгъыр ижын пап-
щIэт. Къемэт Махуэм и пэ ар уафэм 
къехыжынурэ Дэджалымрэ абы и 
дзэмрэ ятекIуэнущ. Ар къыщалъ-        
хуащ Бетлехем е Виф леем жыхуаIэ 
къалэм. Уафэм щыдрахьеяр Илион 
Iуащхьэм дежщ. 

Закарие бегъымбарыр. Абы и 
цIэм «Марйам» сурэм ущыхуозэ. Ари-
Даут и лIакъуэм щыщт. Бану ИсраIи-
лым, журт лъэпкъым бегъымба-
ру къыхуагъэкIуат. Iэл-Iакъ сэ мэж-
джытым и Iимаму щытащ. Алыхьым 
щIэблэфI къритыну елъэIуат ар. «Ди 
Тхьэ, Уэ къыббгъэдэкIыу щIэблэ ма-
хуэ къызэт, Уэ тхьэлъэIухэр зэхыбох». 
Тхьэшынагъэшхуэ зыхэлъа а лIым 
и нэIэм Марйам лъапIэр, Хьисэ-бе-
гъымбарым и анэр, щIэтащ. Хъы-
барым къыхощыж Закарие журтхэм 
яукIыну ирахужьа нэужь, щIэпхъуэжу 
жыгышхуэ гуэрым и кугъуанэм зри-
гъэпщкIухьауэ зэрыщытар. АрщхьэкIэ 
шейтIаным бзэгу яхуихьри, журтхэм 
я бегъымбарыр а жыгым зэритым 
хуэдэу, зэпахауэ щытащ. Абы щы гъуэ 
ар илъэси 100 хъурт. Закарие лъапIэр 
Сирием, Хьэлэб къалэм щыщIалъ-
хьащ. 

Яхья бегъымбарыр, Закарие и 
 къуэр. ЗэрыцIыкIурэ цIыхухэр диным 
къыхуриджэу щытащ Яхья, и ныб-
жьыр хэкIуатэу, къарууншэ хъуху. 
А зэманым тетыгъуэр зыIэщIэлъа 
 пащтыхьым и фызыр жьы хъуати, 
нэгъуэщI къишэну хуит ищIат. Ара-
ти, езы цIыхубзым нэгъуэщI лIым ди-
гъуэта и пхъур къритыну хуейт. Па-
щтыхьым а нэчыхьыр Яхья-бегъым-
барым къабыл иригъэщIыну мурад 
ищIа щхьэкIэ, Яхьям ар идакъым, 
благъагъкIэ зэрызэпэгъунэгъуIуэм 
къыхэкIыу. Арати, пащтыхь къэгуб-
жьам илъэс 75-м ит Яхья и щхьэр при-
гъэупщIащ. А щхьэр Сирием, Дамаск 
нэхъ ин дыдэу дэт Iэмеядхэм я мэж-
джытым пхъуантэм илъу щIэлъщ. И 
пкъыр Палестинэм щыщIалъхьащ. 

Марйам, Хьисэ бегъымбарым 
и анэр. Абы и закъуэщ КъурIэным 
зи цIэ къыщраIуэ бзылъхугъэр. А 
цIэр зэрихьэуи сурэ псо хуагъэфэ-
щащ. «Алыхьталэм ар адрей цIыху-
бзищым я гъусэу бзылъхугъэ псо-
ми яхигъэлъэпIыкIащ», - псалъэ хэ ри 
къыщокIуэ. Зи гугъу ищIыр жэнэтым 
пщIэ лей къыщыхуащIыну къагъэ-
гугъа цIыхубзиплIырщ. ЛIыкIуэ лъа-
пIэу щэлатрэ сэламрэ зэхам и щхьэ-
гъусэ, Хъууэйлид  ипхъу Хъадиджэ, 
ипхъу ФатIимэ, Имран ипхъу Марйам, 
фирхьэуным и щхьэгъусэ, Музэхьим 
ипхъу Iэсият сымэ. Марйам и кхъа-
щхьэри Иерусалим, Елеон бгым и 
 лъапэм деж щыт члисэм щIэлъщ, 
Iэл-Iакъсэм пэмыжыжьэу. 

Мухьэмэд Бегъымбару щэлатрэ 
сэламрэ зэхар. Алыхьым и ЛIыкIуэ 
лъапIэм хуэдэу Иерусалим къалэм 
быдэу пыщIа гъуэтыгъуейщ. «Iэл-
ИсраI уэл михьрадж» (и мыхьэнэкIэ: 
«Хьынрэ дэIэтеинрэ») Iуэхугъуэм 
къы зэрыхэщщи, щэлатрэ сэламрэ 
 зэха Мухьэмэд лъапIэр жэщу Мэккэ 
ирахщ, Иерусалим яхьри, бегъым-
бар псоми я Iимаму ягъэувауэ щы-
тащ. Ар къыщыхъуар Iэл-Iакъсэ мэж-
джытырщ. Ардыдэм ирахщ, уафэм 
драхьейри, Алыхьталэм епсэлъэн 
насыпыр къыхуагъэфэщащ. 

Щэхьабэ нэхъ лъагэхэм яз Хъэт-
тIаб и къуэ Хьумэр и тетыгъуэм Iэл-
Къудс е Иерусалим муслъымэн-
хэм я IэмыщIэ къихьауэ щытащ. За-
уи бани хэмыту, мамыр гъуэгукIэ. 
Мы къалэм щыпсэуащ сыт хуэдэ 
дин зезыхьэри, щхьэж ейм теты-
жу. Мамыру зэдэпсэуахэщ псо-
ри, зыгуэр къращIэнкIэ мыгуза-
вэу. Абы теухуауэ мыпхуэдэ хъыбар 
 къаIуэтэж. Алыхьыр арэзы зы хуэхъун 
Хьумэр Иерусалим дыхьа къу дейуэ, 
абы щыпсэу духьэшыхэм чырис-
тан хуэIухуэщIэхэр ирагъэ лъагъурэ 
пэт, азэныр къэджащ. Арати, чырис-
танхэм я нэхъыжьым хъалифым 
жриIащ и нэмэзыр а члисэ дыдэм 
щищIыну. АрщхьэкIэ Хьумэр ида-
къым. Муслъымэнхэм я тепщэм абы 
нэмэз щищIауэ зэгуэр зэхахыжмэ, 
ар зыIэрагъэхьэну хуежьэнкIи хъу-
нущ, жиIэри. Члисэм и бжыхьым 
мывэ дидзыхри, ар зытехуам деж 
щищIащ нэмэз. А IуэхумкIэ хъали-
фым къигъэлъагъуэу арат нэгъуэщI 
дин зезыхьэхэм пщIэ зэрахуищIыр».

КъурIэнми хьэдисхэми къыхощ

Дэтхэнэ лэжьыгъэри фIыуэ, фIы 
дыдэу, фIым я нэхъыфIыжу бгъэза-
щIэ зэрыхъур хэти ещIэ. Адыгэбзэри 
щыхьэту къоув цIыху къэс къалэн 
бгъэдыхьэкIэ щхьэхуэ зэриIэмкIэ. «Iэ-
хъуэгъуэтегъэкIыу», «Iэпэдэгъэлэлу», 
«игу химыгъэхьэу», «зымышхыжы-
нум и мэкъумэш щIыкIэу» жытIэ хаб-
зэщ арэзы дыкъэзымыщI Iуэху щIэкIэм 
 теухуауэ. Иджы а гупсысэр дэтхэнэ 
цIыху балигъми къалэн къытщищIа 
нэмэзым едвгъэхьэлIэт. Зым дакъи-
къитху фIэкIа зытемыкIуадэ фарзыр 
къытохьэлъэ, адрейм - «иджыри сыт 
щыIэу пIэрэ, Алыхьталэм гъунэгъу 
зыхуэсщIын папщIэ» жеIэ. Мы тхыгъэри 
щIэдгъэхьэзырар ахэращ. 

ЩIЭХ-ЩIЭХЫУРЭ зи цIэ къитIуэ дин 
еджагъэшхуэ Гъэзалий Iэбу Хьэмид «Тхьэ-
махуэ къэс къытезыгъазэ нэмэзхэр» 
жеIэри тхыгъэ иIэщ. КъызэрыщIэкIым-
кIэ, тхьэмахуэм и зы махуэ къэмынэу, 
псапэ нэмэз зыщI цIыхушхуэхэри щыIэщ, 
ехьэлIа хьэдисхэри зэIэпах. Абыхэм щы-
гъуазэ зытщIынри ди диным хуэтщI пщIэм 

и нэщэнэу дывгъэгъэуви, дыкъевгъаджэт 
а тхыгъэм. 

«Алыхьыр арэзы зыхуэхъун Джабир 
 къиIуэтэжа хьэдисым мыпхуэдэу къы-
щокIуэ. «Блыщхьэ махуэм дыгъэм лъа-
гэу зиIэта нэужь, «Фатихьэ» сурэр (Iэлъ-
хьэ мыр), Iэятуль курсийр, «Ихълас» 
 (Къул ъ хуур), «Фэлэкъ», «Iэн-нас» сурэхэр 
(Къул IэгъузитIыр) тIысыгъуэ къэс теплъ-
хьэу рэ, псапэ нэмэзу рэкатитI пщIымэ, сэ-
лам пхыжа нэужь, уи гуэныхьхэр къыпхуа-
гъэ гъуну пщIэнейрэ улъаIуэмэ, абы и ужь-
кIэ ЛIыкIуэ лъапIэу щэлатрэ сэламрэ зэхам 
пщIэнейрэ щэлэуат къыхуэпхьмэ, уи гуэ-
ныхь псори Алыхьталэм къыпхуигъэ гъу-
нущ», - дыкъыщоджэ Гъэзалий и тхылъым.

Малик и къуэ Iэнэси къеIуэтэж: 
«Блыщхьэ махуэм Фатихьэмрэ Iэяту-
ль Курсиймрэ трилъхьэурэ, зыгуэрым 
тIысыгъуэ 12 ищIмэ, итIанэ, нэмэзыр иу-
ха нэужь, 12-рэ Къулъхуум къеджэрэ и 
гуэныхьхэр къыхуа гъэгъуну 12-рэ Алы-
хьым елъэIумэ, абы и цIэр Къемэт Ма-
хуэм къраIуэнущ: «Дэнэ щыIэ мыпхуэдэхэ 
ящыщ, мыпхуэдэм и къуэ е и пхъур? Къ-
рекIуи Алыхьталэм хуигъэтIылъа и ты-
гъэр кърещтэж абы». ЯпэщIыкIэ абы щы-
гъын мин къратынущ. ИтIанэ и щхьэм таж 
къыщхьэратIэгъэнущ. «Ихьэ жэнэтым!» 
- къыжраIэнущ абы иужькIэ. Абдежым 
мелыIыч мин къыщыпежьэнущ, дэтхэнэ 
зыми тыгъэ къыхуздихьу. Нур зэщIэлыдэм 
къыхэщIыкIа сэрей (дворец) мин къызэ-
хикIухьыхуи, а мелыIычхэр къыбгъурыты-
нущ».

Блыщхьэ
псапэ

Iэбу Убайдуллахь жиIэжауэ ягъэхъыбарыж. Зы-
гуэрым щIибл зэпичащ, упщIибл къуитын папщIэ, 
- къыжраIащ махуэ гуэрым. КъыщIыхьэну хуит 
ищIащ. 

- Уэ Алыхьталэм къыббгъэдилъхьа щIэныгъэм 
срилъыхъуакIуэу сыкъэкIуащ, - жиIащ хьэщIэм. - 
Уафэм и гугъу къысхуэщI. Абы нэхърэ нэхъ хьэлъэ 
щыIэ? ЩIылъэм нэхърэ нэхъ ин щыIэ? Мывэм 
нэхъ рэ нэхъ быдэр сыт? МафIэм нэхърэ сыт нэхъ 
пщтыр? Уаем нэхърэ сыт нэхъ щIыIэ? Хым нэхърэ 
сыт нэхъ бей? Зеиншэм нэхърэ хэт нэхъ къарууншэ? 

ЛIы Iущым жэуап къритащ. 
- ЦIыху къабзэм пцIы  теплъхьэныр уафэм нэхърэ 

нэхъ хьэлъэщ (гуэ ныхьу). 
- Пэжыр щIылъэм нэхърэ нэхъ инщ. 
- МащIэкIэ арэзы хъу цIыхум и гур хым нэхърэ 

 нэхъ бейщ. 
- Нэпсеягъэр мафIэм нэхърэ нэхъ гуащIэщ. 
- ФIыуэ плъагъу цIыху гъунэгъум укъигъэщIэ-

хъуныр уаем нэхърэ нэхъ щIыIэщ. 
- Алыхьыр зи фIэщ мыхъум и гур мывэм нэхърэ 

 нэхъ быдэщ. 
- КъыщIагъэща бзэгузехьэр зеиншэм нэхърэ  нэхъ 

къарууншэщ.

Iэбу ТIалиб и къуэ 
Алий зэрылIыкIыну уIэ-
гъэр телъу, и къуэ Хьэсэн 
къыщхьэщыст, гъыуэ. 

- Сыт ущIэгъыр? - йо-
упщI и къуэм Алыхьыр 
арэзы зыхуэхъун Алий. 

- Дауэ сымыгъынрэ, 
ди адэ? Уи псэр хокI, ду-
нейр уобгынэ, ахърэтым 
уокIуэж. 

Адэ гумащIэр къэпса-
лъэри жиIащ:

- Уа, си щIалэ! Уэся-
типлI рэ чэнджэщиплIрэ 
къыпхузогъанэри, абы хэм 
утетыфмэ, пщIам и зэран 
къокIыжынкъым. 

- Сыт хуэдэ ахэр, ди адэ? 
- щIэупщIащ Хьэсэн. 

- Псом нэхърэ нэхъ 
бейр губзыгъэрщ. Делэм 
нэхърэ нэхъ тхьэмыщ-
кIэ щыIэкъым. Закъуэ-
ныгъэм я нэхъ Iейр - 
къызыфIэщIыжынырщ. 
ЕхъулIэныгъэм я нэхъы-
фIыр - хьэл-щэн дахэрщ. 

- Ар уэсятиплIырщ, ди 
адэ, чэнджэщиплIыр-щэ? 

- Акъылыншэр умыгъэ-
ныбжьэгъу. Сэбэп къып-
хуэхъуну хуеипэми, абы 
и зэран къокIыжынущ. 
ПцIыупси умыгъэныб-
жьэгъу. абы жыжьэр 
- гъунэгъуу,  гъунэгъур 
- жыжьэу къыщохъу. 
ЦIыху быдэ умыгъэныб-
жьэгъу: абы умыщIэххэу 
 укъигъэпцIэжынущ. ЦIыху 
мыхьэнэншэми зыщы-
дзей: абы щайкIэ уищэ-
жынущ.

«Пхъэр мафIэм зэрисым хуэдэ дыдэу, фы-
гъуэм цIыхум фIыуэ ищIар егъэкIуэдыж», - 
жиIауэ къаIуэтэж ЛIыкIуэ лъапIэу щэлатрэ 
сэламрэ зэхам. Адыгэ псалъэжьри абы 
поджэж. «Хъуапсэ и псэ кIуэдкъым, фыгъ-
уэр мыгъуэ мэхъу». 

СЫТ фыгъуэ хъужыр? Ар уэ пхуэдэ цIыхум 
иIэ гуэрым узэрехъуапсэм нэмыщI, ар абы 
хэбгъэкIыжыну узэрыхуейрщ. Фыгъуэр дыр-
къуэу уи фэм телъкъым, ар зытрищIэр уи 
гурщ, уи псэрщ, уи гупсысэкIэрщ. Уз зэрыцIа-
лэм ещхьу, узыпэрыхьэ псори абы зэщIецIа-
лэ. Уфыгъуэныр щIэIейр ар хабзэм е цIыхухэм 
зэрамыгъэдахэм дежи щиухыркъым. Ар езы 
цIыхум къызэрытехьэлъэрщ, гъащIэм и IэфIыр 
зэрыщIихырщ. Фыгъуэм фIы псоми пэIэщIэ 
уещI, псапэри мыпсапэу, динри мыдину, нэмэз-
ри мынэмэзу, зыми зыри къимыкIыу къыпфIе-
гъэщIри, гъащIэм и мыхьэнэ дахэр умылъа-
гъужу уохъу. Фыгъуэ зыхэлъыр цIыху гугъущ, 
фIы псоми Iей гуэр къыщелъыхъуэ. 

Руми Джэлалуддин жаIэри хьэлимышхуэ 
Тыркум щыпсэуащ. И кууа гъкIэ КъурIэным 
 хуагъадэу, абы персыбзэкIэ «Мэснэуи» зи цIэ 
тхылъышхуэ итхауэ щытащ. Абы къыщокIуэ 
фы гъуэнэд ухъуным зэрызыщыпхъу мэным 
хуэгъэза чэнджэщхэр. «ФIыщIэ зымыщIам 
фы гъуэр къыкIэлъысынурэ, и пэр хупишхыкIы-
нущ», - етх Руми. «Пэр пышхыкIыным» къри-
гъэкIыр цIыхум Алыхьталэм зэрыбгъэдэтыну 

щIыкIэр зыхимыщIэжу, «диным и мэ IэфIыр 
къыщIимыхьэжу», захуэмрэ къуаншэмрэ пхэн-
жу къыгурыIуэу зэрыхъунурщ. Сыту жыпIэмэ, 
япэ гуэныхьу Алыхьталэм игъэувар Iиблис 
Iэдэм зэрефыгъуарщ.

Фыгъуэм уи тэмакъыр щиубыдыкIмэ, 
Зыщумыгъэгъупщэ, Iиблис ар къобэкI. 
Фыгъуэращ абы Iэдэм и пащхьэм
И напэр щIыщызытрихыжар. 
Фыгъуэ пхэлъыну ухуэмеймэ, фIыщIэ пщIы 

зэпыту, фIыр къыздикIыр плъагъуу ущытын 
 хуейщ. ФIы гуэр къоуэлIарэ, ар къызыб-
гъэдэкIам фIыщIэ хуумыщIмэ, уи гум фы-
гъуэ жылэ ирещIэ. Дин лэжьыгъэр зэрыщыту 
фIыщIэщ. «ФIыщIэр Алыхьым ейщ», - пса-
лъэхэрщ махуэ къэс къэдбж Iэлъхьэмым 
къызэрыригъажьэр. Хьэрыпыбзэр къапщтэ-
мэ, «фIэщхъуныгъэ зыхэмылъ» мыхьэнэри 
«фIыщIэ зыхэмылъри» къызэраIуатэр зы пса-
лъэщ: «кафир». ЦIыхуфIымрэ цIыху Iеймрэ 
зэрызэхэдгъэкIри аракъэ: гу хьэлэлым дэри 
дригъусэну тфIэфIщ. ФIы зигу имылъым 
дыпэIэщIэмэ, нэхъ къыдощтэ.

Урысей Федерацэм футболымкIэ и етIуанэ лигэм и «Б» 

дивизионым и ЕтIуанэ гупым зэхьэзэхуэр зэрыщекIуэкIыр

Дж.

3
3
2
3
3
3
2
3

Къ.

1
2
2
1
0
1
0
0

З.

2
1
0
1
1
1
1
1

Т.

11- 4
12-8
9-8
17-13
8-9
10-11
12-18
4-12

О.

18
17
15
15
11
10
7
4

ФI.

0
0
0
1
2
1
1
2

1. «Севастополь»
2. «Спартак-Налшык»
3. СКА
4. «Алания-2» 
5. Биолог-Новокубанск
6. «Динамо-2» Мх.
7. «Победа» 
8 «Динамо»  Ст.

Командэхэр

Дзюдо

ЛЭЖЬЫГЪЭР къызытра-
щIы кIар лъэпкъ драматур-
гием хэлъхьэныгъэшхуэ хуэ-
зыщIа, комедиограф, «адыгэ 
Мольер» цIэ лейр зыфIаща 
Мамий Ержыб и пьесэращ. 
БлэкIа лIэщIыгъуэм и 60 гъэ-
хэм абы и Iэдакъэм къыщIэ -
кIа мы тхыгъэм и куп щIэр       
ди нобэми пэгъу нэ гъущ, ди 
щыIэкIэ-псэукIэр, зэхэты кIэр 

«Жан» жылагъуэ зэ-
гухьэныгъэм иригъэ-
кIуэкIащ «Усыгъэр къо-
кIэрэхъуэкI» Iуэхум къри-
кIуахэр къы щы зэ щIа-
къуэжа зэIущIэ. 2018 гъэм 
ирагъэжьауэ щыта Iуэ-
хум зиубгъуащ, куэд къы-
зэщIиубыдэу. 

Мы лэжьыгъэр диIыгъщ 
Къэбэрдей-Балъ къэ рым и 
Ростелекомым. «Жан» зэ-
гухьэныгъэм и унафэщI 
Къаныкъуэ Заринэ зэры-
жиIэмкIэ, усыгъэм апхуэдэ 
Iуэхугъуэ еп  щIэкIын пап-
щIэ мы хьэнэшхуэ иIэщ ар 
къы щызэбгъэпэщ щIы-
пIэм псэр зэрыщыпсэхум-
рэ усэб зэр къызыгурыIуэ, 
абы и дунейм хуиту щы-
бауэхэр пшыхьым зэры-
хэтымрэ. Заринэ тепсэ-
лъы хьыжащ мы Iуэхум 
щыщу иужьрейуэ екIуэкIа 
фестивалым. Ар Аб хъа-
зым къыщызэрагъэ пэ-
щащ, Къэбэрдей- Балъ-
къэ рым, Адыгэ  Рес пуб -
ликэм, Къэрэшей-Шэр-
джэ сым щыщ лIы кIуэхэри 
хэту. 

«Общество книголю-
бов» зэгухьэныгъэм и уна-
фэщI Шинкарёвэ Ната- 
лье «Жан» зэгухьэныгъэм 
мы и лэжьыгъэр диIыгъщ, 
ар зэрырагъа жьэрэ. Абы 
къыхигъэщащ усыгъэм 
 теухуауэ республикэм ще-
кIуэкI псоми мыр къазэ - 
ры хэщыр. 

- Усыгъэм и фIыпIэр 
утыку щIыныр, республи-
кэм и усакIуэ нэхъыжьхэм 
я IэдакъэщIэкIхэм иджы-
рей щIэб лэр щыгъэ-
гъуэзэныр, усакIуэ нэхъы-
щIэхэми гулъытэ хуащIы-
ныр - а псор  къы     зэ -
щIэ зыу быдэ Iуэхур къы  -
зэзы гъэ пэщахэм къо хъу-

Осетие Ищхъэрэ - Ала-
нием и къалащхьэ Влади-
кавказ иджыблагъэ ще-
кIуэ кIащ Кавказ Ищхъэ-
рэм и щIыналъэхэм я ныб-
жьыщIэхэм дзюдомкIэ я 
зэхьэзэхуэ. ЩIалэрэ хъы-
джэбзу псори зэхэту спорт-
смен 280-рэ кърихьэлIащ 
зэпеуэм. Ахэр гуп 14-у гуэ-
шауэ щытащ. 

КЪЭБЭРДЕЙ-БАЛЪКЪЭ-
РЫМ ДзюдомкIэ и федера-
цэм и тхьэмадэ Емкъуж Му-
хьэмэд къызэрыджиIамкIэ, 
республикэм и щIыхьыр 
яхъумэу абы щыIащ бэна-
кIуэ ныбжьыщIэ 35-рэ икIи 
зэпеуэм хъарзынэу зыкъы-
щагъэлъэгъуащ. 

Килограмм 73-рэ зи 
хьэлъагъхэм я деж щыбанэ 
Соблыр Атмир зэхьэзэхуэм 
зэIущIих щригъэкIуэкIри, и 
хьэрхуэрэгъуу хъуам яте-
кIуащ икIи япэ увыпIэр иу-

«Спартак-Налшык» (Нал-
шык) - «Биолог-Новоку-
банск» (Прогресс) - 1:0 
(0:0). Налшык, «Спартак» 
стадионым. Жэпуэгъуэм и 
29-м. 

Судьяхэр: Новиков 
(Петрозаводск), Балдынов  
(Мэзкуу), Вакин А. (Мэзкуу).

«Спартак-Налшык»: Къу-
мыкъу, КIэдыкIуей, Мо-
лэмусэ, Далиев, Березов, 
Хьэ шыр, ХьэцIыкIу, (Жан-
гуразов, 66), Топурие, Торо-
сян, Селяев (ЛIуп, 66), Котов 
(Мэкъуауэ, 80). 

«Биолог-Новокубанск»: 
Кучейкэ, Пириев, Ливаднов 
(Саркисов, 88), Моргунов, 
Борисов, Изосимов, Балъ-
къыз, Коротков (Каргин,75), 
Дудаев (Ляшенкэ, 80), Ма-
лыш, Миносян. 

Топыр дигъэкIащ: ЛIу-
пым, 70 - (1:0).

Дагъуэ къыхуащIащ: То-
пурие, Мэкъуауэм, Ливад-
новым, Дудаевым.

ЖЭПУЭГЪУЭМ и 29-м 
Урысей Федерацэм футбо-
лымкIэ и етIуанэ лигэм и 
«Б» дивизионым хэт коман-
дэхэм ирагъэкIуэкI зэхьэ зэ-
хуэхэм я етIуанэ Iыхьэм 
ипкъ иткIэ и «Спартак-Нал-
шыкым» и унэ къыщригъэб-
лэгъащ Краснодар крайм и 
командэ «Биолог-Но во ку-
банск»-р.

Иджы зэхуэза команди-
тIым зэдрагъэкIуэкIа иужь-
рей джэгугъуитхур хьэ щIэ-
хэм яхьат - я деж щыIэу щэ-
нейрэ, ди деж къэкIуауэ - 
тIэунейрэ. Нобэрей 
зэIу щIэ ми футболеплъхэм 
яфIэгъэщIэгъуэну хэлъар 
зыщ - «Спартак-Налшык»-м 
ап хуэдэ щытыкIэр игъэ-
зэкIуэжу текIуэныгъэр къи-
хьын пап щIэ къигъэлъэ-
гъуэ ну джэгугъуэр зыхуэдэ-
нум еп лъыну хуейт. Абы 
кIэлъып лъыну стадионым 
къэкIуа цIыху мащIэ тIэкIу-
ми ар  къайхъулIащ, ауэ а 
текIуэ ныгъэр къытхуэзыхьа 
топым дакъикъэ 70 хуэдиз-
кIэ пэплъэн хуей хъуахэщ. 

КомандитIми зэхьэзэхуэм 
и япэ Iыхьэр ирагъэжьащ 
мы пIащIэу, топыр нэхъыбэу 
топджэгу губгъуэм и кум 
щаIыгъыу. «Спартак-Нал-
шыкри» хэгъэрейхэри мы-
зэ-мытIэу къызэп х рыукIащ, 
ауэ я гъуащхьэтетхэр къа-

Iулъхьэм фIым 
ухуишэркъым 

Коррупцэм пэщIэт Iуэху-
хэр ирагъэкIуэкIыу, Урысей 
ФСБ-м и управленэу КъБР-м 
щыIэм и лэжьакIуэхэм 
къызэпаудащ КъБР-м щыIэ 
МВД-м и следователу щытам 
зэрихьэ хабзэншагъэр. Абы 
шэч хуащI Iулъхьэ къыIи-
хауэ. 

НАIУЭ къы зэ ры хъуам кIэ, 
2021 гъэм и фокIадэм ар зэ-
лэжь уголовнэ Iуэхур зытеу-
хуам ахъшэ къритащ, и сэбэп 
хэлъу унафэ къищтэн пап- 
щIэ. 

Урысейм и Следственнэ ко-
митетым и Следственнэ уп- 
р ав ленэу КъБР-м щыIэм абы 
теухуа уголовнэ Iуэху къиIэ-
тащ УФ-м и УК и 259-нэ ста-
тьям и 3-нэ Iыхьэм ипкъ иткIэ. 
Апхуэдэ щIэпхъаджагъэ зы -
лэ жьар илъэси 8-кIэ ягъэ-
тIысынкIэ мэхъу. 

АхъшэкIэ
къызэгъэпэщыным 

пыщIат 

Терроризмэм пэщIэт Iуэ-
хухэр ирагъэкIуэкIыу, Уры-
сей ФСБ-м и управленэу 
 КъБР-м щыIэм и лэжьа-
кIуэхэм къыщIагъэщащ             
Бахъсэн районым щыпсэу 
Хьэ мыкъуэ А.М, Хьэмыкъуэ             
Л.М. сымэ хабзэм зэребэ-
къуар - абыхэм щIэпхъаджа-
гъэ Iуэху зезыхьэхэм ахъ-        
шэ хуаут Iыпщу къыщIэ-
кIащ. 

ИПЩЭ округ дзэ судым и 
унафэ къару зыгъуэтам ипкъ 
иткIэ, къэдгъэлъэгъуахэр 
къуан шэу къалъытащ УФ-м               
и УК-м 208-нэ статьям и                   
2-нэ Iыхьэм, 205.5-нэ ста- 
тьям и 2-нэ Iыхьэм, 205.1 ста-
тьям и 4-нэ Iыхьэм къыщы - 
хьа щIэпхъаджагъэхэр ялэ-                 
жьауэ. 

Хьэмыкъуэ А.М. илъэс 18 
тралъхьащ икIи абы щыщу 
япэ илъэси 4-р лъэхъуэщым, 
адрей Iыхьэр ткIийуэ тезы- 
рыр щагъэзэкIуэж колонием 
щрихьэкIынущ, электрон                          
е  хъыбар-телекоммуникацэ 
сет хэр, абы «Интернетри» 
хыхьэу илъэси 2-рэ мази            
6-кIэ къигъэсэбэпыну хуи-
мыту. 

Хьэмыкъуэ Л.М. цIыхубзым 
илъэс 16-рэ мази 6-рэ щи-
гъэкIуэнущ къызэрыгуэкI 
 ко  лонием, илъэси 2-кIэ къи-
гъэсэбэпыну хуиткъым элек-
трон е хъыбар-телекоммуни-
кацэ сетхэр, абы «Интер-
нетри» хыхьэу.

ГъащIэм щыщ мазищ

къригъэлъагъуэу. 
Спектаклым и режиссёрыр 

УФ-мрэ Адыгэ Республикэмрэ 
я цIыхубэ артист, Абхъазым, 
Къэбэрдей-Балъкъэрым, Ку-
баным щIыхь зиIэ я артист, 
куэдым я гум дыхьауэ ди 
 республикэм щагъэлъагъуэ 
«Псэ  лъыхъухэр» спектаклыр 
зыгъэува Зыхьэ Заурбийщ. 
Ипэ зидгъэщу къыхэдгъэ-

щынщи, иужьрей лэжьы-
гъэри, шэч хэмылъу, абы къе-
хъу лIащ. Адыгеибзэм къри-
хыу къэбэрдеибзэрэ урысыб-
зэкIэ (синхроным папщIэ) 
пьесэр зэзыдзэкIар «Адыгэ 
псалъэ» газетым политикэм-
кIэ, жылагъуэмрэ лъэпкъ 
IуэхухэмкIэ и къудамэм и 
унафэщI, Адыгэ Республикэм 
щIыхь зиIэ и журналист 
НэщIэпыджэ За ми рэщ.

Спектаклым къыщекIуэ-
кIыр къызэрыгуэкIыу, махуэ 
къэс тлъагъу гуэру зэ еп лъы-
гъуэ кIэ къыпщыхъунуми, гъа-
щIэм къы хаха лIыхъужь хэм я 
хьэл-щэнхэр зэрызэ мыщ-
хьым, я гупсысэкIэмрэ Iуэху 
бгъэдыхьэкIэмрэ зэ рызэ те-
мыхуэм, ахэр зэрыхуа щы-

тыкIэм къызэрикIыфынум 
уди хьэхыу укIэлъоплъ. 

Iуэхугъуэр псори зи хъуре-
ягъкIэ къекIэрэхъуэкIыр цIыху 
жыIэзыфIэщ, гупцIанэ, ма-
щIэуи шынэкъэрабгъэ Мэ-
мэтщ. Зэгуэрым абы къыж-
раIэ псэуну мазищ фIэкIа 
зэримыIэжри… абдеж щегъэ-
жьауэ лIыхъужьым лIыгъэ 
къылъыкъокI, дуней псор зэ-
тес ищIыну, фIы илэжьыну 
 хуожьэ. АрщхьэкIэ къыхуадэ-
ну ар мылъку зэзылъэфалIэу 
есахэм, ефэным дихьэхахэм  
е гъащIэм и лъапIэныгъэхэр 
зыIэщIэхуахэм?! Аращи, 
щхьэж и шыфэлIыфэм, и ду-
ней тетыкIэм, и напэм зэрыт-
ригъахуэм псори елъытащ. 
Спектаклым зэрыщыжыIащи, 
«мыIэрысэр тIыгъуамэ, езыр-
езыру къыпохуж».

Мэмэт и ролыр сыт щыгъуи 
хуэдэу гукъинэу игъэзэщIащ 
Къардэн Заур. Спектаклым 
щоджэгу КъБР-м щIыхь зиIэ 
и артист Мысост Вадим 
(Хьэмшакъ и ролыр егъэза-
щIэ),  КъБР-м щIыхь зиIэ и ар-
тисткэ КIэхумахуэ ФатIимэ 
(Тамарэ), КъБР-мрэ ИР-мрэ 
щIыхь зиIэ я артист Хьэщэ 
Къанщобийрэ КъБР-м щIыхь 
зиIэ и артист Быдэ Хьэсэн-
бийрэ (Хьэкъарэ), Пащтыкъ 
Анфисэрэ Ды щэкI Рауятрэ 
(Минсурэ). 

Зыщыдгъэгъупщэ хъуну-
къым спектаклыр къохъу лIэ-
ныр абы «къызэрыщыпса-
лъэ» бзэми куэд зэрелъытар. 
Пьесэр зи Iэдакъэ къыщIэкIар 
абы егугъуащ, цIыхубэ гушыIэ 
дахэкIэ ар зэрыгъэнщIам 
къы дэкIуэуи, анэдэлъхубзэ 
къу лейкIэ тхащ, псалъэ шэ-
рыуэхэр куэду къыщыгъэсэбэ-
пащ. Абыхэм, шэч хэмылъу, 
спектаклыр гъэщIэгъуэн, щIэ-
щыгъуэ ящI. 

БАГЪЭТЫР Луизэ.
Сурэтыр

Къарей Элинэ трихащ.

Жэрдэм
зиIэхэр «Усыгъэр

къокIэрэхъуэкI»

лIэ, - щыжиIащ зэIущIэм 
Наталье. 

- Мы Iуэху дахэм сы-
хэтыну сэри си насып 
 кърихьэкIащ икIи Заринэ 
зэ пымыууэ фIыщIэ  хузощI 
дзыхь къызигъэзу сы къы-
зэрыригъэблэ гъам пап-
щIэ. Гупыр ныбжьэгъу ды-
зэхуэхъуащ, псоми зы-
хэтщIэ усэбзэкIэ хуиту ды-
зопсэлъэф, зым и зэфIэкI-
хэр адрейм елъытэ! - жи-
Iащ радио журналист 
 Бес лъэней Еленэ. 

- Сэ псом нэхърэ сигу 
 нэхъ дыхьэр усэ пшыхь хэм 
сытым дежи гуапэу укъэ-
зыгъэуIэбжь щIэщыгъуагъ 
гуэр зэрахэ лъырщ. Лэ-
жьыгъэми, гъа щIэми, 

 унагъуэми къыщыбгъэ сэ-
бэп гуп сысэ гуэр къыхыбох 
Iэмал имыIэу. Сэ езым 
икъукIэ сфIэфIщ ады гэ-
бзэкIэ усэ сыкъеджэну, 
абы си псэр егъэнщI. АтIэ, 
«Жаным» щыIу усэхэр 
къыхэщыпыкIащ, - къыхи-
гъэщащ КъБР-м и телеви-
денэм и журналист Джэду 
Сакинат. 

«Жаным» хэтхэр ирип-
лъэжащ мы гъэм къриу-
быдэу нэхъ щIэщыгъуэу 
ялэжьам, къапщытэжащ 
къайхъулIахэр, дя пэкIэ 
ящIэнум теухуауэ яIэ му-
радхэр ягъэбелджы-   
лащ. 

ГЪУЭТ Синэ. 

хуэгъэскIакъым, апхуэдиз-
кIэ топхэр щабэIуэти. 

Зэпеуэм и япэ Iыхьэм  нэхъ 
уигу къинэжыну хэлъар ди 
командэм и гъуащхьэ-
хъумэныкъуэ Топурие Та-
маз ижьырабгъу лъэны-
къуэмкIэ ежэкIыу хьэщIэ-
хэм я штрафнойм зэрилъэ-
дарщ, ауэ лъэщу зэуа топыр 
къыпэщIэта гъуащхьэхъу-
мэм техуэри IулъеикIыжащ. 

ЖыпIэнурамэ, команди-
тIыр арэзы хуэдэт зэIущIэр 
зэрытемыгъэкIуауэ ира гъэ-
у хынымкIэ. Зэхьэзэхуэм и 
япэ Iыхьэми, етIуанэми гур 
къыщIэзыубыдэ гуэр ко-
мандэхэм къагъэлъэгъуа-
къым, угловой зыбжанэ 
 къратахэмрэ, езы футбо-
листхэр зэ-тIэу зэрызэ хэ-
лъэдэжамрэ нэмыщI. 

Пэжщ, зэIущIэм и 60-нэ 
дакъикъэхэм деж хьэ щIэ-
хэм IэмалыфI дыдэ яIащ ди 
гъуэр къащтэну, ауэ абы я 
щIалэр лъэщу зэуа топыр 
Къумыкъум IэкIуэлъакIуэу 
гъуэм тригъэкIуэтащ. 

Абы иужькIэ налшык-
дэсхэм зыгуэрхэр къызэра-
гъэпэщ хъуащ икIи 70-нэ 
 дакъикъэр екIуэкIыу ЛIуп 
Ислъам хэгъэрейхэм топ 
яхудигъэкIащ. Ар губгъуэм 
къызэрихьэрэ дакъикъиплI 
дэкIатэкъым абы щыгъуэ. 
ЗэIущIэм и етIуанэ Iыхьэм и 
66-нэ дакъикъэр екIуэкIыу 
абы ихъуэжащ Селяев 
Амыр хъан. 

Къызэрыхъуари мып хуэ-
дэущ: ди щIалэхэм топыр 
IэкIуэлъакIуэу зэIэпахри ар 
иратащ Березов Давид. Ди 
гъуащхьэхъумэм адэкIэ то-
пыр илъабжьэмкIэ къащы-
хитащ «Биолог-Ново ку-
банск»-м и гъуащхьэм деж 
щызэхуэса ди щIалэхэм, ар 
тIэу лъэIэсыгъуэкIэ ЛIупым 
хьэщIэхэм я гъуащхьэтет 
Кучейкэ Владислав и гъуэм 
худигъэкIащ, абы къы зэ ры-
ригъэзэн зы Iэмали къыхуи-
мыгъанэу. 

Абы иужькIэ командэхэм 
къагъэлъэгъуа щыIэкъым, 
зэIущIэри иухащ бжыгъэр 
1:0-у. «Спартак-Налшыкми» 
«Биолог-Новокубанск» деж 
щиIа статистикэ мыхьэнэн-
шэри къызэпиудащ.

Жэпуэгъуэм и 29-м Уры-
сей Федерацэм футбо-

лымкIэ и етIуанэ лигэм и 
«Б» ди ви зионым хэт ко-
ман дэхэм ирагъэкIуэкIа 
адрей зэIущIэхэр мыпхуэдэ 
бжыгъэхэмкIэ иухащ: - 
«Алания-2» - «Динамо» 
(Ставрополь) - 2:1, «Дина-
мо-2» - «Севастополь» - 
0:0. 

Дагъыстаным и «По-
беда»-мрэ Дон Iус Ростов и  
СКА-мрэ щы зэ дэджэгуар 
жэпуэгъуэм и 30-рщ. 
Абыхэм я зэIущIэм къари-
кIуа бжыгъэхэр нобэ рей 
таблицэм ихуакъым. 

КъыкIэлъыкIуэ зэIущIэр 
ди щIалэхэм щрагъэкIуэ-
кIынур щэкIуэгъуэм и 5-рщ. 
А махуэм ди командэр 
щыхьэ щIэнущ Дон Iус Рос-
тов и СКА-м деж. 

БАТОКЪУЭ Албэч. 

бы дащ. А щIалэр 2022 гъэм 
екIуэкIа дунейпсо зэхьэ зэ-

хуэм и чемпион хъуащ, ар и 
гъэсэнщ Урысей Федера-

цэм щIыхь зиIэ и тренер 
Ким Руслан.

Пщыбий Амир дыщэ ме-
далым нэсыным зы лъэба-
къуэ фIэкIа къыхуэмынэ-
жауэ кIэух зэIущIэр гуа-
щIэу здригъэкIуэкIа хэ -
гъэ рей бэнакIуэ Кокоев 
Ар сений иригъэхьащ. ЩIа-
лэхэр щыбэнар килограмм 
55-рэ зи хьэ лъагъхэм я 
дежщ. 

Домбеякъ медалхэр зэ-
пеуэм къыщахьащ Къу-
ныжь Тамерланрэ (кг 90), 
Гла шев Жамболэтрэ (кг 
100). 

Зэхьэзэхуэм и кIэухыу 
Осе тие Ищхъэрэ - Аланием 
спортымкIэ и министр Газ-
заев Юрий фIыщIэ тхылъ 
къритащ УФ-м щIыхь зиIэ и 
тренер Емкъуж Мухьэмэд, 
Урысей Федерацэм дзю-
дом зыщегъэужьыным 
хэлъ хьэныгъэшхуэ зэрыхуи-
щIым папщIэ.

«Къэбэрдей-Балъкъэ-
рым терроризмэмрэ экс-
тремизмэмрэ щымыгъэ-
Iэн» КъБР-м и къэрал про-
граммэм ипкъ иткIэ «Тер-
рорым спортыр и бийщ» 
къыхуеджэныгъэм щIэту 
дзюдомкIэ республикэ         
зэ хьэзэхуэ Налшык къа-
лэм иджыблагъэ ще кIуэ-
кIащ. 

ЗЭХЬЭЗЭХУЭМ хэтахэр 
2010 гъэм къалъхуа ныб-
жьыщIэхэрщ икIи удэ зы-
хьэхыу абыхэм ирагъэ кIуэ-
кIа зэпеуэхэм я хьэлъагъ 
елъытауэ щыбэна гупхэм 
япэ увыпIэр къыщахьащ 
 ГъукIакъуэ Темырлан, Молэ 
Арсен, Быгуэ ТIэхьыр, Аскэр 
Тамерлан, Эндреев Ибрэ-
хьим, Къанкъул Идар, Тем-
бот Алий, Ерчэн Тимур, 
КIыщ Аслъэн сымэ.

ЕтIуанэ хъуахэщ Сапонов 
Данил, Борий Арсен, Тет 

Аскэр, Тенджыз Къанте-
мыр, Гъуэтыж Инал, Къа-
рэмырзэ Арсен, Къэбардэ 
Данил, Бырсекъуэ Тамер-
лан, Новик Сергей сымэ.

Мамхэгъ Елдар, Сокъур 
Самир, Хъущт Андемыр-
къан, Уэтэр СулътIан, Ды-
щэкI Темыркъан, Къардэн 
СулътIан, Къардэн Жамбо-
лэт, Алиев Исрэфил, Рыба-
ков Борис, Урым Аслъэн, 
Щоджэн Къантемыр, Те-
мыркъан Мансур, Миронен-
кэ Никитэ, Ут Аслъэн, Ды-
къуэ Къаирбэч, Калошин 
Дмитрий сымэ ещанэ 
 хъуащ. 

Зэхьэзэхуэм къыщыхэжа-
ныкIахэм я тренерхэр Ива-
нов Дмитрий, Апхуд Андзор, 
Куп Эдуард, Шаваев Хьэнэ-
фий, Тау Азэмэт, Гъуаплъа-
щIэ Астемыр, Марыщ Эду-
ард, Бунятов Али-Заде, Ма-
хуэ Олег, Ким Руслан, Ем-
къуж Рустам, Мырзэ Казбек, 

Соблыр Рустам, Хъумарэ 
Марат сымэщ.

Зэхьэзэхуэр къызэзыгъэ-
пэщари езыгъэкIуэкIари 
Ныр Сеф и цIэр зезыхьэ, 
дзю домкIэ Олимп джэгу-
хэм хэтыфынухэр щагъасэу 
Къэбэрдей-Балъкъэрым 

Спор тымкIэ и министер-
ствэм и деж щылажьэ 
еджапIэрщ.

Медалхэр, щIыхь тхылъ-
хэр, саугъэтхэр республи-
кэм СпортымкIэ и минис-
терствэм къыбгъэдэкIащ.

 ХЬЭЩЫКЪУЕЙ Олег. 

Медаль псоми хуэдэ къыздахь

б А I 2022

ЩIэпхъаджагъэм  и  бийщ

Соблыр Рустам Хъумарэ СпортымкIэ и министер

Зы топми очкоищ къехь

УФСБ-м  къет 

 «Эльбрус» тхылъ тедзапIэм «школ библио-
текэ» серием хэту, иджыблагъэ къыщыдэкIащ 
адыгэ усыгъэм и лъабжьэр зыгъэтIылъа ПащIэ 
Бэчмырзэ и тхыгъэхэр щызэхуэхьэсыжа, «Усэ-
хэмрэ поэмэхэмрэ» тхылъыр. 

УСАКIУЭР илъэси 170-рэ зэрырикъум ирихьэ лIэу 
ягъэхьэзыра къыдэкIыгъуэм зи бзэ шэ рыуэмкIэ, 
дуней еплъыкIэ куумкIэ, псэлъэкIэ жьэ нахуэмкIэ, 
жылагъуэ гъащIэм щыдалъэгъуа лIыгъэ псэ-
емыблэжымкIэ цIэрыIуэ ПащIэ Бэч мырзэ и Iэда-
къэщIэкIхэр щIэрыщIэу ди пащхьэ кърелъхьэж. 
УсакIуэм и Iыхьлыхэмрэ и творчествэм елэжьа-
хэмрэ ечэнджэщурэ, тхылъыр щагъэ хьэзыра 
«Эльбрус» тхылъ тедзапIэм и лэ жьа кIуэ хэм лъэкI 
къагъэнакъым усакIуэм и Iэдакъэ щIэкIхэр зыхуей 
хуэзауэ дунейм къытрагъэ хьэ ным папщIэ.

Адыгэбзэ къабзэм хуэзэшахэри, анэдэлъхубзэр 
зыджхэри езыгъэджхэри, бзэм и лэ жьакIуэхэри, 
усыгъэр зи щIасэхэри, езы уса кIуэр нэхъ гъунэгъуу 
зэзыгъэцIыхуну  хуейхэри щыгуфIыкIынущ «Эльб-
рус» тхылъ  тедзапIэм и тыкуэным къыщывгъуэтыну 
тхы лъыщIэм. 

КЪУДЕЙ Iэминэ. 

ПащIэ Бэчмырзэ теухуа тхылъыщIэ

лIэ, - щыжиIащ зэIущIэм унагъуэми къыщыбгъэсэ-

Театр

Сыт щыгъуэ цIыхур щы зыщIэгупсысыжыр, ищIар хъуарэ 
мыхъуарэ зэпилъы ту?! Мазищ фIэкIа псэуну къызы-
хуэмынэжа цIыхум дауэ зихъуэжрэ и гъащIэм? Сыт ищIэн 
хуейуэ зыхуигъэувыр ажалыр къызы лъэ щIыхьам? Абы да-
уэ еплърэ ар къэзыщIа цIыхухэр? А упщIэхэм я жэуапыр 
къыхощ «ГъащIэм щыщ мазищ» спектаклым. Иджыблагъэ 
 ар махуитIкIэ, жэпуэгъуэм и 26 - 27-хэм, ЩоджэнцIыкIу 
Алий и цIэр зезыхьэ Къэбэрдей къэрал драмэ театрым ща-
гъэлъэгъуащ. 

хуэгъэскIакъым, апхуэдиз- Къызэрыхъуари мыпхуэ- лымкIэ и етIуанэ лигэм и

Футбол

Гу зылъытапхъэ: зэхьэзэхуэм и япэ Iыхьэм къыщахьа 
очко бжыгъэхэри турнир таблицэм къыщыгъэлъэгъуащ.


